
TSHILALELO

 …kha mukulo wanga u bva kha zwi si gathi, tshumelo
dza fumiṱhanu ngei Arizona. Ro vha na tshifhinga tsha

vhuḓi. Ene Murena Yesu o tou ri fhaṱutshedza zwinzhi, nga
maanḓa. Vho lingedza u shuma zwiṱukunyana zwa puḽane ya
Murena, ndi a fulufhela izwi, iyo i ḓo vha nḓila yo lugaho
ya u zwi vhea, vha tshi dzhena ngomu huno u kuḓanyedza
fhethu, u thoma. Ndo ya maḓuvha a si gathi phanḓa ha
tshifhinga, ndo vha na dza fumi kana fumimbili tshumelo kha
zwivhidzo zwoṱhe zwihulwane hoṱhe Phoenix, Sunnyslope na
Tempe na Mesa na fhasi nga henefho, huno nda hu kuḓanyedza
hoṱhe u mona huno zwenezwo nda zwi khadela zwoṱhe kha
masiku maṱanu a khuvhangano. Huno ho vha hu khuvhangano
khulu ye ra vha nayo ngei Devhula ha Amerika. Ho vha
hu khulwane. Hone vhuragane vhuhulwanesa, huno—huno na
ḽone—ḽone guvhangano ḽa zwiḽiwa uvho vhusiku.

2 Ndi tou vha ndi nga si ambe uri vhangana vhe vha vha vho
ṱanganedzaho Muya Mukhethwa. Ho vha—ho vha hu zwihulusa
uri ndi vhangana vho ṱanganedzaho Muya Mukhethwa, huno
ndi vhangana vho fhodzwaho huno—huno vho tshidzwaho, ndi—
ndi zwavhuḓi nga maanḓa. Ngauralo ri a livhuwa kha Mudzimu
vhunga ri tshi vhona tshifhinga tshi tshi ṱuwa. Vhathu vhanzhi
vhahulwane vho dzhena. Muṅwe wa…

3 Hezwi zwi ḓo ralo Mukomana Neville vhunzhi hazwo. Ndo
vhona mufunzi wa Muphuresibetheriene, u bva kha Gudedzi ḽa
Phuresibetheriene kha…kha holwu lushaka, vha tshi tshina
Muyani. Yawee, nṋe nṋe, ho vha hu zwiṅwe zwithu ngoho, o
ṱanganedza Muya Mukhethwa. Huno zwenezwo a mmbudza, a
ri, “Ndi na iṅwe ya theiphi dzaṋu.” Ha pfi, “Yo vha i si yavhuḓi
nga maanḓa.” A ri, “A i pfali zwavhuḓi, fhedzi,” a ri, “Ndo i
isa kha gudedzi ḽanga nda i tamba.” Huno ha pfi…E munna
muhulwane wa saikholodzhi henefho, o vha fhumudza vhoṱhe.
“Zwo ralo, vho mbo ipfa luthihi, naho zwo ralo,” a rialo. Huno a
ri o vha na…

4 Huno a ri a thoma u tshina kha Muya tshivhidzoni tshawe,
nga murahu ha musi o ṱanganedza Muya Mukhethwa, huno vha
ri, “Vhafunzi, naa ni khou yo guda ḽiga ḽiswa lini?”

5 A ri, “Musi tshivhidzo tshanga tshi tshi guda uyu muṅwe.”
Ndo elekanyauri hezwo zwo vha zwi zwavhuḓi nga maanḓa,
ni a ḓivha, mutevhe wa Phuresibetheriene, ee, a ri, “Musi
tshivhidzo tshanga tshi tshi guda hezwi.” Ngauralo itsho ndi
tshithu tshavhuḓi. U tou fana na ṅwana muṱuku, a tshi kha ḓi
tou vha muswa nahone a…Zwo ralo, ni a ḓivha zwine a teya

u vha, u vha muḓivhi wa saikholodzhi kha Gudedzi ḽihulwanesa
ngei Boston, zwo ralo, zwi kha ḽa United States.

6 Ndo vhona muṅwe wa Mayo muhulwane wa muaro wa
mbilu a tshi rera Mafhungo-maḓifha e Muyani huno a mba nga
dzindimi. Yawee, nṋe nṋe! Ndo vhona muṅwe wa vhomakone,
we a vha a wa Adiventisti ya ḓuvha ḽa Vhusumbe, nnḓa ha…
O vha e wa—wa—wa makone kha mbilu na mukulo, huno
ene, mukalaha, o ṱanganedza ndovhedzo ya Muya Mukhethwa.
O i ṱanganedza. Vhuṅwe vhusiku ndo vheya zwanḓa khae
ngomu dzipherani, huno a ṱanganedza wone Muya Mukhethwa.
Ngauralo ri…hu tou vha zwithu zwinzhi zwine Murena washu
a ita zwine ri a zwi livhuwa, huno nga maanḓa ri tshi vhona nga
tshino tshifhinga.

7 Zwenezwo nda ri khavho, “Naa ni a limuwa uri ndi awara-
ḓe ine tshipofu tsho eḓelaho tsha thoma u humbela mapfura?”
Ho vha hu tshifhinga tshe Muhwe a ḓa, huno vhathu, Vhone vho
lugelaho vha dzhena. Oo, ndo takala nga maanḓa u ḓivha uri ri
khou tshila fhanomaḓuvhani aya a u fhedzisela. Ni a vhona? Ndi
tenda uri ri khou tshila kha tshiṅwe tsha zwifhinga zwihulusa
zwine shango ḽa vhuya ḽa zwi ḓivha, hu tou vha maṅwe a
madekwana a u tshela kha u Vhuya ha Murena. Naa izwo a si
zwavhuḓi? Humbulani, uri kanzhi tshifhinga tshiṅwe na tshiṅwe
zwino, Maṅwalo oṱhe a tou vha a tsini na u khunyelela! Huno
ngauralo ri khou Mu lavhelela tshifhinga tshiṅwe na tshiṅwe.
Huno ri teya u tshila fhasi ha idzo ndavhelelo, uri, tshifhinga
tshiṅwe na tshiṅwe zwi nga iteya. Dzulani no rabela, no lugela!

8 Huno kha miiṅwe ya mivhudzisano ṋamusi, ndi, nṋe,
ndo ṱangana na mufunziruṅwa u bva Formosa, musadzi wa
muswonḓa, miṅwaha ya fusumbe-raru nga vhukale, huno u
ḓo fhira i no nga fuiṋa-ṱhanu. Huno u kha ḓi vha mu—
Mufumakadzana, nahone u fanela u vha o vha e musidzana
muswa o nakaho. Huno a ri o aluswa hayani ha Vhakriste hune
“ee” zwi amba ee, huno “hai” zwi amba hai. Huno u ḓa e fhasi ha
iyo pfunzo ya vhutevheleli nga maanḓa. Huno a ri, “Mukomana
Branhama, kha vhukale hu no nga, oo,” a ri, “lwa miṅwaha
ya malo nga vhukale, Ndo elekanya uri ndo ṋekedza vhutshilo
hanga kha Murena Yesu.” A ri, “Lwa miṅwaha ya fumimbili
ndo kungwa nga muṅwe mushumeli wa iṅwe dinomineisheni,
uri ndi wane phaṱhutshedzo dza vhuvhili,” huno a ri, “huno nda
fhureledzeya khazwo.” Fhedzi a ri, “U yela kha miṅwaha ya
fumisumbe, ndo ṱanganedza Muya Mukhethwa zwavhukuma.”
Huno o vhuya murahu hafha zwino a tshi khou lingedza u vusa
vhaṅwe vha avha vha tshivhidzo tsha Baphuthisi vho eḓelaho.
A ri arali—arali ho vha hu na tshiṅwe tshithu tshe a vhona
tsho “fa,” ndi ene Mubaphuthisi ene muṋe, a ri, “ndi hezwi
zwivhidzo zwo faho zwa Vhabaphuthisi murahu hafha.” O zwi
vhidza “motshara.”

9 Nda ri, “Zwo ralo, ndi a kholwa ni mudavhini wa nndwa…”
Ndi humbula zwino u…Itanu elekanya, nṋe, fuṱhanu-mbili, o
vha a nnḓa sa mufunziruṅwa phanḓa ha musi ndi tshi bebiwa.
Huno zwenezwo ndi elelkanya uri ndo vha ndi tshi khou kalaha
u dzhenamudavhini. Huno ndi elekanya, “Nṋe nṋe, nkhangwele,
Murena.”
10 Huno o, takala, u tou penya na u vhawavhuḓi nga hune a nga
vha. Huno zwenezwo a tshi mmbudza tshenzhemo tsha nḓilani,
huno na nga nḓila ye Mafhungo-maḓifha o vha a tshi khou
ṱoḓeya ngei Formosa huno—huno China, na Japan, na zwiṅwe
zwinzhi. Ngauralo vha mu rumela murahu a tshi bva tsimuni, ha
pfi, “Ni nga si kone u dzhena midavhini nga murahu ha musi no
no fhira fusumbe, ni a ḓivha.” Ngauralo vha mu rumela murahu.
Fhedzi ha khou ya u fhumula, u khou ya kha hedzi khuvhangano
dzoṱhe dza Baphuthisi. Huno a ri, “Billy Graham,” a ri, “nga
nḓila ye a vha a tshi khou hwala mulaedza wa Baphuthisi ngayo,
ho vha hu u karusa kha tshone tshivhidzo tsha Baphuthisi.” A ri,
“Ha vha isi kule lwo eḓanaho u wana Muya Mukhethwa,” a ralo.
Oo, khaladzi, ni dzule thwii na hezwo. Ndi zwenezwo fhedzi. A
ri, avho Chinese murahu afho, o vha a nga si vha tendele u ṱuwa
huno a ri, “Ri tenda Yesu Kristo.” Ha pfi, “Izwo zwo vha zwo
luga,” fhedzi a ri o vha ita uri vha dzule henefho u swika tshiṅwe
tshithu tshi tshi bvelela, huno zwenezwo vha vha Vhakriste vha
vhukuma.
11 Nda ri, “Ndi nga nḓila ine zwa tshimbila ngayo, khaladzi.
Itanu vha vhudza, irani vha dzule u swika tshiṅwe tshithu tshi
tshi itea.”
12 Mini-ha arali vhaapostola vho vha vha tshi ḓo vha vho ri,
zwino, nga murahu ha maḓuvha a ṱahe, “Ri tenda uri ro U wana,
ni a vhona, kha ri tou U ṱanganedza nga lutendo huno ri bvele
phanḓa na mushumo washu.” Ni a vhona, na khathihi zwo vha
zwi tshi ḓo vha zwi songo shuma. Vha lindela henefho u swika
vha tshi ḓivha uri tshiṅwe tshithu tsho itea. Huno iyo ndi yone
thaidzo yashu ṋamusi, a ri dzuleli lwo eḓanaho. Zwo luga, ndi
ngazwo nga murahu ri tshi nga tshila lushaka luṅwe na luṅwe
lwa vhutshilo, u ita tshiṅwe tshithu, zwi sa ri dzindeli, ngauri a
ri dzuli henefho lwo eḓanaho. Ṋamusi ri ngomu, matshelo ro bva,
huno heyi nḓila na i ḽa nḓila. Arali ra dzula lwo eḓanaho u swika
ni tshi dzhena huno na vala vothi murahu haṋu, ni khou yo dzula
henefho zwenezwo. No pfuṋelwa u swika ḓuvha ḽa thengululo
yaṋu. Ndo takala nga maanḓa nga izwo.
13 Huno ro vha na tshifhinga tshihulwane, vhunga ndo
amba, ngei Phoenix na nga kha muedzi na vhanzhi vha vha
Vhakriste henefho, vhunzhi havho vho farelela kha vhutshilo
vhu funwaho.
14 Ndo ya nṱha kha South Mountain, mufumakadzi wanga
murahu hafho, na nṋe. Ḽiṅwe ḓuvha musi, dzone khonani, ene

mukomana wanga, Dok, o dzudza vhasidzana vhavhili, huno—
hunoMukomana naKhaladziWood vho dzudzamutukana, huno
nṋe na mufumakadzi wanga ro vha ri na maḓuvha a vhuawelo a
vha funani. Huno a ri, “Bill, ni a ḓivha, hezwi zwo vha ngangoho
maḓuvha a u awela a vhafunani u fhira a u thoma.” A ri, “Lwa
u thoma ro ya hanimuni, tshithu fhedzi tshe nda ita ho vha hu
u dzula mushashani huno nda lindela inwi ni tshi dzhena ni tshi
bva u yo zwima,” a ralo.

15 Ndo vha ndi tshi nga ndo shumisa maitele maṱuku, ni a
ḓivha. Nda elekanya, “Zwo luga, zwino, a thi na tshelede nnzhi.”
Ndo vhulunga kha tshikoṱikoṱi tsha fuḽauru, yo eḓanaho u ya
lwendoni lwa u zwima, huno naho zwo ralo ndo vha ndi tshi
khou ya u mala nga iyo khalaṅwaha. Ngauralo nda elekanya, “U
tou zwi ita zwoṱhe,” ni a ḓivha. Huno—huno musi ndo vha ndi
tshi khou ya kha lwendo lwa u zwima, hu ḓo vha hanimuni, ni
a ḓivha, ngauralo ra ṱanganyisa. Fhedzi nga tshino tshifhinga ro
zwi badela huno zwa vhukuma ra bva, nahone, mulandu, ro vha
na tshifhinga tshavhuḓi.

16 Huno vhunzhi havho vha bva thaberenakeḽeni hafha. Ndi a
tenda Mukomana Sothmann, muta wawe u murahu henefho, na
Mukomana Tom Simpson na vhaṅwe, huno Mukomana Maguire,
huno roṱhe ro vha na zwifhinga zwihulwane khaMurena.

17 Huno ngauralo ro ya kha South Mountain, hune ha tou vha
tshipembe ha Phoenix, huno nda bva kule kha uyo mutsiko.
Uh! Ndi mutsiko muḓini wa musalauno! A zwi mangadzi
musi vhathu vha tshi thoma u anda kha ḽifhasi, tshivhi, huno
khakhathi ya dzhena. Huno nda lavhelesa nṱha henefho, huno
ndo dzula nṱha uri ri kone u vhona muedzi wa Phoeix, nda ri
kha mufumakadzi, “Ndi a ḓivhudzisa uri ndi lungana, u bva tshe
ra dzula hafha kha heyi minete ya fumiṱhanu, uri ḽone Dzina ḽa
Murena ḽi ambiwa nga ḽifhedzi kha iyo ḓorobo?”Hmm?

18 Nga ha, zwo ralo, kha vhupo ha ha ḓorobo khulwane, u
ya Tempe na—na Sunnyslope, na nga henefho, ndi a kholwa
hu na vhathu vha miḽioni kha uyo muedzi. Nda ri, “Miṅwaha
ya maḓana mararu yo fhiraho ho vha hu si na tshithu nga
nnḓa ha zwikhopha na dziphunguwe ngomu hafha. Huno hu na
khonadzeo ya uri, maṱoni a Murena, zwi ḓo vha khwine arali
zwo vha zwi nga u ralo zwino.” Izwo ndi zwone. Naho muḓi
muhulwane—muhulwane we vha u fhaṱa henefho, na mahaya o
nakaho na zwiṅwe-vho, wo naka. Fhedzi zwi ḓo vha zwavhuḓi,
zwi ḓo vha khwine arali munna na vhasadzi vho vha vha tshi
khou tshimbila nṱha na fhasi zwiṱaraṱani na zwanḓa zwavho zwi
nṱha muyani, vha tshi khou hulisa Mudzimu nahone vha tshi Mu
livhuwa. Fhedzi, madzuloni a izwo, ndi u semana, na u bvela
phanḓa, na u ṅwa. Itonu tendela vhutshilotshedza u dzhena,
huno vhuvhi vhu henefho.

19 Nda ri, “Naa ndi vhungana vhupombwe ho itwahomadekwe,
madekwe kha ino ḓorobo! Ndi vhangana vho kambiwaho! Ndi
mahaya mangana…Ndi zwithu zwingana—ndi zwingana zwi
si ho ngonani zwo itwaho nga awara yo fhelaho, muḓini uyu
muhulwane!”
20 Huno mufumakadzi a ri kha nṋe, huno a amba tshiṅwe
tshithu tshi no nga hetshi, vhunga ndo humbula, “Naa zwi ḓo
farisa mini u ḓa hafha zwenezwo? Mulandu no ṱutshela hayani u
ḓa hafha?”
21 Zwenezwo nda ri, “Khezwi zwine zwa vha zwone. Nga
murahu ha izwo zwoṱhe, zwine zwa vhukuma zwa vha zwone
kha vhanzhi, fhedzi hu na vha si gathi fhasi henefho. Naa ndi
nngana thabelo dza vhungoho madekwe fhasi hafha, u tou ḓa
kha tshumelo?”
22 Huno O vha e wavhuḓi nga maanḓa kha riṋe uri zwivhidzo
zwi ḓo ḓala phanḓa ha ḓuvha ḽi tshi kovhela, vho vha vha sa
koni u dzhena khoroni u mona na fhethu. Huno ayo madzangano
huno na zwiṅwe-vho, huno eneMurena o shelaMuyaWawe huno
a vha fhaṱutshedza. Huno a tho ngo vhuya nda peta zwanḓa,
ndo tou dzulela u posa zwenezwo kha Mafhungo-maḓifha. Huno
tshiṅwe tshifhinga, a hu na zwiṅwe, zwi ya konḓa, fhedzi ndi
yone nḓila ine nda i ḓivha. Zwi a konḓa hafha. Ngauralo zwi
khou ya u konḓa nga mannḓa kha Ngole dza Khaṱhulo hune ra
teya u imedzana nayo. Ngauralo, tshoṱhe-tshoṱhe, tsho vha tshi
tshithu tsha vhugala. Huno ri khou ṱoḓa u livhuwa tshivhidzo
hafha nga u rabela na u ri swikisa, na—na u ri dzudza tsini ha
tshifhambano.
23 Huno zwino ndi tshi vhuya murahu hayani zwenezwo,
ngomu hafha, huno ndo vha ndi tshi ḓo vha ndo tsela
fhasi matsheloni ano u rabelela vhaṅwe vhalwadze. Ndi na
mivhudzisano minzhi yo lindelaho, milandu ine miṅwe yayo ndi
nayo kha maḓuvha a u fhedza u bva tshe nda vha hafha, ndo
lindela lwa ṅwedzi u bva tshe nda ṱuwa. Ngauralo vha khou
lingedza u dzhena khayo nga u ṱavhanya nga hune vha nga kona,
u vhawana u bva fhethu ho fhambanaho hune vha vha hone.
24 Murena a tshi funa, nga vhege dzi no ṱoḓou swika mbili
dzo engedzeaho, ndi khou ya Tucson, afho ndi fhasi ha tshipiḓa
tsha fhasi. Huno zwino vhoramabindu nga tshino tshifhinga,
uri ni kone u rabelela hezwi…a tho ngo vhuya nda takalela u
ita tshiṅwe tshithu u swika ndi tshi tenda lwa u thoma uri ndi
lufuno lwa Murena. Zwino, yone khuvhangano i tevhelaho i ḓa
nṱha ngei Modesto huno u bva henefho u ya Washington, hone
muvhuso, Washington, huno u ya Zurich, zwenezwo Palestine,
huno zwenezwo South Africa. Huno izwo zwoṱhe zwi itea
vhukati ha zwino na nga Fulwi. Huno ndo rambiwa u vha
tshiambi kha idzi khuvhangano dzoṱhe. Huno zwi nga ḓi nṋea
tshifhinga tsha u dzhena ngomu kha ḽa Afurika-Tshipembe

hafhu. Mbidzo yavho, miṅwedzi miṅwe na miṅwe ri wana
thambo. Fhedzi arali muthihi…
25 Hu na u fhambana huhulu zwivhidzoni, zwivhidzo zwa
Pentekoste. Huno arali na ya kha iṅwe thungo, iṅwe i nga si
vhe na mushumo nayo. Huno a vha nga vhi na tshumisano,
ngauralo ndo tou ima murahu zwino lwa miṅwaha i no ṱoḓou
swika miṱanu ndi na mbidzo mbiluni yanga ya u ya. Huno
zwino, khamusi arali vhoramabindu vha tshi ḓo nnzhia vha
nnzhenisa, lwo eḓanaho fhedzi u imiswa, izwo ndi kha masia
oṱhe, ni a vhona, huno hezwo zwi vha ita vhoṱhe uri vha ḓe kha u
anḓana. Vhoṱhe vha teya u ḓa vha shumisana kha hezwo ngauri
ṱhoḓeya dza masheleni dza zwavho—ṱhoḓeya dza masheleni dza
zwavho zwivhidzo zwi henefho, ngauralo vha tea u ḓa u tshidza
tshifhaṱuwo tshavho, ni a vhona. Ngauralo khamusi lu nga ḓi
vha lufuno lwa Murena, naho zwo ralo, a thi ḓivhi. Zwi pfala
zwi zwvhuḓi, fhedzi a thi ḓivhi.
26 Huno zwenezwo, kha hoyu ṅwaha, Mukomana Borders o
mpha nḓila, kana, dzone thambo.Huno, u amba ngoho, ho vha hu
bugu khulwane u fhira uvho vhuhulu ye ya ḓa u bvaKhushumusi
yo fhelaho, ya dzithambo umona. Ndi zwinzhisa kha ṱhalukanyo
yamuthu u lingedza u zwi tandulula, ngauralo a tho ngo dzhia na
nthihi yadzo. Ndi khou tou yo dzhia muṱangano muthihi, huno
nda lindela nahone nda vhona hune Murena a mmbudza uri ndi
ṱuwe henefho, zwenezwo ndi ḓo ya hu tevhelaho, huno zwenezwo
hu tevhelaho, huno huṅwe na huṅwe hune A mbudza uri ndi ye.
Ngauralo, ni nthabelele.
27 Ndi a elelwa ṅwaha wo fhelaho, fhasi na Mukomana…kana
Khaladzi Cox u fhasi afho, musi Mukomana Arganbright a tshi
mmbidza uri ndi ye lwendoni ulu lwa u ya ngei Anchorage. Mini-
ha arali ndo ya kha hezwo nga u tou humbulela uri zwo vha
zwo luga?
28 Zwino, ndo vha ndi tshi khou humbula hezwo, u humbulela,
ndo rera kha thero nga hezwo. Nda ri musi ndi tshi bva henefho,
ndo vhudza vhatukana vha theiphi, “Ni songo dzhia dzitheiphi.
Ni songo ya nnḓa u itela theiphi, ndi khou yo rera nga ha ṱhoho
dzenedzo nthihi dze nda ita hafha.” Ndi elekanya uri ndo rera
iṅwe ye nda ralo hafha, dziṅwe dzoṱhe dzo vha dzi ntswa. Huno
MukomanaMaguire o dzi wana, dzoṱhe.
29 U humbulela. Ngauralo arali ndo vha ndo ya, ndi tshi
humbulela henefho, zwo vha zwi tshi ḓo vha zwo fhambana na
nga nḓila ye zwa iteya ngayo, bono ḽo vha ḽi tshi ḓo vha ḽi songo
khunyelela. Fhedzi bono ḽo khunyelela, huno noṱhe ni a zwi
ḓivha izwo, nga nḓila yeMurena a fhaṱutshedza.
30 Zwino, hu na tshiṅwe tshithu tshe tsha vha mbiluni yanga
tshifhinga tshilapfu. Tshivhidzo, tshi rabeleleni. Vhoinwi vhathu
noṱhe hafha ni a zwi ḓivha uri u bva ndi tshe mutukana
muṱuku a thi athu fushea kha ḽino shango. Mbilu yanga yoṱhe

yo ṱulutshelwa Vhukovhela tshifhinga tshoṱhe. Huno ndi a
elelwa musi ndo vha ndi tshi khou gera hatsi u itela mme a
mufumakadzi wanga henengei nṱha fhethu huṱuku ho vha hu…
zwowela kha tshivhidzo hafha, hafho fhethu. Ndo vha ndo dzula
zwiṱepisini, huno Muya Mukhethwa wa amba na nṋe, A ri, “Ndi
nga si tsha i sa phanḓa na u u fhaṱutshedza u swika u tshi
Mpfa lwo fhelelaho, u fana na Abrahamu.” Ni a vhona? Huno,
Abrahamu, Mudzimu o mu vhudza uri a ḓifhandekanye nahone
a ye kha ene muṋe. Huno, musi o ita, a ṱuwa nae khotsi awe,
muḓuhulu wawe. Huno u swika Abrahamu a tshi thetshelesa
lwo fhelelaho Mudzimu, zwenezwo ho vha hu na u khunyelela
ha zwe Mudzimu a mu fulufhedzisa. Huno tshivhofhi, tshiṅwe
tsha tshithu tsho mmbofhaho hafha, ho vha hu mme anga. Ni a
zwi ḓivha hezwo. Huno zwinomme vho ya u vha naMurena Yesu.
Huno a—a thi ḓivhi uri ndi ifhio nḓila ya u rembuluwa, zwine nda
tea u ita, ngauralo ni nthabelele.
31 Zwino, Mukomana Neville, ndo tshimbila kha puḽatifomo,
nda elekanya, “Zwo ralo, ndi ḓo ya nnḓa.” Muṅwe muthu o
ṱangana na nṋe a ri, “Nṋe, vha na tshumelo nnzhi ṋamusi.” A ri,
“Vha khou ya u vha na tshumelo ya u funza, tshumelo ya nyimbo,
tshumelo ya thabelo, huno zwenewo vha dzhiya muṋikelo, huno
zwenezwo vha ri vha na—vha na u ṱanzwa milenzhe, tshilalelo,
na tshumelo ya ndovhedzo.”
32 Ndo elekanya, “A ṱungufhadzaho mukomana! Nṋe nṋe! Nṋe
nṋe, na hezwo zwoṱhe, ndi a ḓivha zwine hezwo zwa vha,
khonadzeo ngamurahu ha u funza ngamaanḓa anomatsheloni.”
Zwino, nda elekanya, “Ndi ḓo redzemutshela henengei nṱha,
khamusi u ḓo ṱoḓa nṋe ndi tshi ṋea tshilalelo.”
33 Huno a ri, “Naa ni nga ri funzela madekwana a ṋamusi
arali ni tshi pfa u rangwa phanḓa?” Ngauralo ndi a ḓivha
zwine zwa amba. Ngauralo zwenezwo nda humela murahu huno
nda wana Luṅwalo hafha nahone nda wana notsi dzi si gathi,
huno khamusi Murena u ḓo nthusa u nekedza fhedzi Mulaedza
mupfufhi wa awara dzi no ṱoḓou swika nṋa, huno zwenezwo
ri ḓo vha na hashu—hashu u ṱanzwana milenzhe, huno nga
murahu tshilalelo. Huno zwenezwo, huno, oo, ndi, khamusi ndi
ḓo fhedza phanḓa ha izwo. Hai, ndo vha ndi tshi khou tou ni
swaswedza. Nga i ṱoḓaho u swika fumi, minete ya furaru, huno
zwenezwo ri ḓo vha na ndovhedzo, milenzhe-…Ndi mini zwine
zwa tevhela izwi, tshilalelo? Tshilalelo tshi tevhela hezwi, nga
murahu tshumelo ya ndovhedzo.
34 Zwino, ro takala ngauri ni khou ya u lovhedzwa. Zwino, arali
Mudzimu a tshi funa nahone izwo zwi tshi Mu takadza, nahone
zwo luga kha mufunzi na vhathu, nga matsheloni a Swondaha
i tevhelaho ndi ḓo vha fhasi u rabelela vhalwadze, na u amba,
arali Murena a tshi funa, heyi Swondaha i ḓaho, ngauri khamusi
Swondaha i no tevhela ndi ḓo vha ndo ṱuwa hafhu zwenezwo.
Huno zwino musi ndi ngomu, ndi takalela u dzhena ngomu

huno—huno nda amba hafha, ngauri ri nga ri a ṱumana roṱhe sa
vhakomana, huno Mukoma Neville na nṋe, huno ri—ri a funana,
huno ri—ri—ri khou ṱoḓa u dzula roṱhe ra thusana vhunga…
35 Hezwi zwi pfala sa zwi ṱambuludzaho, fhedzi ndi a kholwa
a zwi pfali nga iyo nḓila kha inwi, Vho. Cory vho amba
tshiṅwe tshifhinga, o…ndo vha ndi kha fulo ḽa mavhone, ndi
tshi rengisela mavhone khamphani. Huno vha renga mavhone
manzhi ane a ḓo vha thusa lwa minwaha miṋa kana miṱanu, Nda
rembuluwa huno nda renga Ford khae. A ri, “Billy, ndi tenda uri
ri khou tou thusana.”Ngauralo ndi, zwo ralo, ndi u nga u thusana
nga tshifhinga tsha ṱhoḓea. Ngauralo ndi—ndi zwone. Ri a ḓivha
uri ri phulusana hani huno ra thusana nga tshashu.
36 Zwino, kha ri ye kha tshipiḓa tshi fulufhedzeaho tshatsho
zwino, huno arali ndi sa khakhi, ndi tenda uri ndi vhona
Mukomana Beeler ngei murahu-rahu, muṅwe murathu a re
mushumeli. Huno ṋamusi musi ndi tshi fhira, Mukomana Junie
Jackson o vha o ima nnḓa hafha dzharaṱani na Mukomana
Creech. Naa vha na tshumelo fhano nga tshiṅwe tshifhinga?
Tshumelo ya ndovhedzo, ndi a vhona. Zwo luga, ri nga rithamaḓi
arali vha tshi ngawanamuthu. Ri—ri namaḓi, zwo luga.
37 Ngauralo zwino, ngauri ri khou ya u vha na tshilalelo,
Ndo elekanya uri zwi ḓo vha zwavhuḓi arali nda amba nga ha
tshilalelo lwa miniti i si gathi fhedzi.
38 Zwino, phanḓa ha musi ri tshi sendela kha Ipfi, kha ri
vhetshele thungo tshiṅwe na tshiṅwe zwino, na zwoṱhe vhuhana
hashu na u tamba, huno—huno ra sendela ngomu Vhuhoneni ha
Mudzimu nga thabelo. Kha ri rabele. Zwino zwifhaṱuwo zwashu
zwo kotama, huno ndi a fulufhela na mbilu dzashu-vho, arali
hu na khumbelo ngomu hafha ine ya ḓo…ni ḓo takalela u
ḓivhadziwa kha Mudzimu, huno ni tshi ḓo takalela uri ndi ni
humbule phanḓa ha Mudzimu, naa ni nga tou ita uri zwi ḓivheye
nga u imisa tshanḓa tshaṋu kha Mudzimu. Mudzimu tendela
iṅwe na iṅwe na khumbelo yamuṅwe namuṅwe.
39 Mudzimu Ramaanḓa-oṱhe, Khotsi a Murena Yesu Kristo
washu, We a Mu vusa vhafuni huno a Mu dzudza kha tshanḓa
tsha u ḽa tsha Vhuhulwane, u dzula henefho lwa tshoṱhe u
rabelela zwithu zwine ra tenda uri O ri itela, huno ra bula uri zwo
ralo. Ri a rabela Murena Mudzimu, uri madekwana a ṋamusi,
uri U ḓo hangwela zwivhi zwashu. Oo, ri ṱoḓa u dzula fhasi ha
Malofha nga zwifhinga zwoṱhe, ngauri a ri ḓivhi zwine zwi nga
bvelela. Zwithu zwoṱhe zwi tsini na u khunyelela, ri a pfa nga
u ralo, Murena, uri u Vhuya ha Murena hu tshanḓani. Huno
ri khou lugela u fara lwendo. Huno vhunga ri tshi humbula
nga ha lwendo, ri nga humbula nga ha bege, na—na zwiambaro
zwo engedzeaho na zwienda zwa tshipere. Fhedzi zwo fhambana
hani u bva ha ulu lwendo! A si u paka; ndi u pakulula, u
vhetshela thungo. Sa muḓinḓa Wau muhulwane, Paulo, o amba

kha Bugu ya Vhahevheru, yone ndima ya vhu12, “Ri vhetshela
kule muhwalo muṅwe na muṅwe na u sa tenda hune ha ri tanga
nga nḓila i leluwaho, uri ri kone u gidima nga u sa fhela mbilu
yone mbambe yo vheiwaho phanḓa hashu.”
40 Huno ri nga si porofite zwino nga zwithu zwavhuḓi kha
iḽi shango ḽa musalauno. Tshithu fhedzi tshine ri nga porofita
nga kha Muya ndi maṱula, khakhathi, mudzinginyo, magabelo
mahulu, ḓuvha na ṅwedzi zwi tshi khou kundelwa, tshivhidzo
kha tshikhathi tsha Ladokia, Kristo nnḓa ha munango, a
tshi khokhonya u dzhena ngomu. O Mudzimu! U tou fana
na Mika wa kale, o vha a tshi nga fhaṱutshedza hani Ahaba
musi vhuporofita ho vha vhu tshi hanedzana nae? Musi uyo
muporofita muhulwane wa maanḓa, Eḽiya, o ya khae, huno
ngauri o dzhia vhutshilo ha uyo munna a si na mulandu,
Nabothe, ngauralo a ri, “Mmbwa dzi ḓo ṋanzwa malofha au.”
ZwenezwoMika a nga porofita hani zwithu zwavhuḓi?
41 Naa vhana vho ḓadziwaho nga Muya vha nga porofita
zwivhuya hani ṋamusi kha lwa tshivhi, vhathu vha sa anḓani
vhane vho rahela Murena nnḓa? O Mudzimu, ri vhona fhedzi
u kalakata ha khaṱhulo phanḓa. Huno a tshi khou zhambela
avho vha songo lugaho, “Shavhelani kha Murena, ngauri ndi
Ene Tombo shangoni ḽo netaho! Ndi ene Vhukhudo tshifhingani
tsha ḓumbu. Huno ḽone Dzina ḽa ene Murena ndi Thawara
Khulwane, huno vhone vho lugaho vha shavhela Khayo huno
vha vhulungea.” Ri nga elekanya hani nga idzo ḓorobo khulu
dzo fhaṱwaho, dza vhudzumbamo, musi ene muvhilimedzi…
nga murahu ha musi muthu o dzhena kha—kha thawara, o
vha o vhulungea, ho vha hu si na tshine tshi nga mu kwama.
O Mudzimu, irai ri gidime ri shavhele ha Murena, ngauri ndi
Ene Dzhavhelo ḽashu na Maanḓa ashu, na thuso ya zwino
tshifhingani tsha khakhathi. Ngauralo, nga u vhona nga iṱo ḽa
goni, sa zwe zwa vha zwi zwone, khakhathi i tshi khou bvelela,
one makole a tshi vhinḓuluwa, dzone phenyo na mithathabo dza
khaṱhulo dzo nembelela kha ḽifhasi, ri a ḓivha uri ḓumbu ḽi tsini.
42 Madekwana a ṋamusi, Murena, ri rabelela havha hafha vho
imisaho zwanḓa zwavho. A thi ḓivhi zwine vha ṱoḓa, Khotsi,
Iwe u a divha. Ndi a rabela uri U ḓo ṋekedza tshiṅwe na
tshiṅwe kha mimuya yavho yavhuḓi, itsho tshipikwa murahu
ha tshanḓa tshe tsha imiswa. Zwi tendele, Murena. Fhodza
vhalwadze. Khuthadza vho netaho. U ṋeya dakalo kha vho
tsikiwaho. U ṋeya mulalo kha vho netaho, zwiḽiwa kha vha
re na nḓala, tshiṅwiwa kha vha re na ḓora, dakalo kha
vho ṱungufhalaho, maanḓa kha tshivhidzo. Murena, ḓisa Yesu
vhukati hashumadekwana a ṋamusi, musi ri tshi khou lugisela u
dzhia tshilalelo ro imelamuvhiliWawewo vunḓeaho. Ri a rabela,
Murena, uri U ḓo ri dalela nga nḓila i mangadzaho.
43 Fhaṱutshedza itshi tshivhidzo tshiṱuku, mufunzi watsho a
funwaho, Murathu Neville na muṱa wawe, huno madikoni,

vhalangandaka, na muthu muṅwe na muṅwe a re hone.
Fhaṱutshedza vhaṅwe, Murena, hoṱhe u mona na shango, vho
lindelaho nga dakalo ḽa u vhuya ha Murena, mbone dzo penya,
na tshumela dzoṱhe dzo pholishwa, na Tshedza tsha Mafhungo-
maḓifha tshi tshi khou penya khamafhethu o swifhalaho.
44 Zwino, nthuse, Murena, nga aya Maipfi a si gathi. Ma
fhaṱutshedze vhunga ri tshi A vhala, huno u ri fhe mulaedza,
ngauri ri zwi humbela nga Dzina ḽa Yesu. Amen.
45 Zwino ri nga vula kha Bugu, u ya kha ndima ya vhu6 ya
Yohane Mukhethwa, huno zwi ḓo vha zwavhuḓi arali muṅwe na
muṅwe washu a vhala heyi ndima yoṱhe musi ri tshi ya hayani.
Ndi ḓo takalela u vhala, ndi tshi thoma kha ndimana ya vhu47, u
tsa fhasi kha ya vhu59, yo katelwa, nga nḓila ya u fhaṱamutumbu
kha thero ya: Tshilalelo.

Yesu a tshi khou amba zwino, kha tshimima. Ho vha hu
tshifhinga tshihulwane, hovhu vhuṱambo ho vha ho ralo. Vho
nwa maḓi a bvaho kha tombo, u imela Tombo ḽe ḽa vha ḽi sogani.
Huno vha ḽa, nga mana ye ya wa miṅwaha ya maḓana manzhi
yo fhiraho, nga u elelwa. Ho vha hu tshi tou vha tshimima tsha
paseka, vhunga ri natshomadekwana a ṋamusi.

Ngoho, ngoho, ndi a ni vhudza, A tendaho kha nṋe u
na vhutshilo ha lini na lini.

Ndi vhurotho ha vhutshilo.

Vhokhotsi aṋu vho ḽa mana sogani, huno vho fa.

Hovhu ndi vhurotho vhune he ha tsela fhasi u bva
ṱaḓulu, uri muthu a ḽe zwenezwo, huno a si fe.

Ndi vhurotho vhu tshilaho he ha tsa u bva ṱaḓulu: arali
muṅwe muthu a ḽa hovhu vhurotho, u ḓo tshila lini na
lini: huno tshinkwa tshine nda ḓo ṋetshedza ndi ṋama
yanga, ine nda ḓo i ṋetshedzela vhutshilo ha shango.

Vhone Vhayuda vha vhudzisana nga tshavho, vha tshi
ri,Naa uyu munna a nga ri fha hani ṋama yawe uri ri ḽe?

Zwenezwo Yesu a ri khavho, Ngoho, ngoho, Ndi a ni
vhudza, Nnḓani ha musi ni tshi ḽa ṋama ya Murwa-
muthu, huno na nwa malofha awe, a ni na vhutshilo kha
inwi.

Nnyi na nnyi ane a ḽa ṋama yanga, nahone a nwa
malofha anga, u na vhutshilo vhu sa fheli; huno ndi ḓo
mu vusa nga ḓuvha ḽa u fhedzisela.

Ngauri ṋama yanga ndi tshisevho nga ngoho, huno
malofha anga ndi tshinwiwa nga ngoho.

Uyo ane a ḽa ṋama yanga, nahone a nwamalofha anga,
u dzula kha nṋe, huno nṋe ndi khae.

Vhunga Khotsi a tshilaho o nthuma, huno ndi tshila
nga Khotsi: huno ngauralo uyo ane a ḽa nṋe, na ene u ḓo
tshila nga nṋe.
Hovhu ndi vhuḽa vhurotho vhu bvaho ṱaḓulu: hu si

vhunga vhokhotsi aṋu vho ḽa mana, huno vho fa: fhedzi
uyo ane a ḽa…hovhu vhurotho u ḓo tshila lini na lini.
Zwone zwithu zwo ambiwaho kha sinagogo, vhunga o

funza Kapereniamu.
46 Ngavhe Murena a tshi fhaṱutshedza Ipfi Ḽawe. Ndi ṱoḓa, lwa
miniti i si gathi fhedzi, u amba nga ha: Tshilalelo. Ipfi tshilalelo
ḽi amba mini? Commune zwi amba “u amba.” U vha na, kha…
Tshilalelo zwa vhukuma zwi amba “u vha na vhuḽedzani, u amba
nga tshashu.” Arali na amba nga founu na muṅwe muthu ni vha
na nyambedzano henefho, ni khou amba nga tshaṋu. Huno arali
ri tshi ḓa thungo huno ra ima murahu nga murahu ha tshifhaṱo,
muthu muṅwe na muṅwe na vhafunzi, kana vhaṅwe vhathu
vhavhili, vha khou amba nga tshavho.
47 Zwino, a ni ambi nga radio, ngauri ni nga si ambe murahu,
kana theḽevishini. Fhedzi musi…Ni nga ralo nga ṱhingo, ngauri
ni khou amba nga tshaṋu, hu tou vha hu si sia ḽithihi. Ndi…
Ndi nga si ambe na inwi zwino, ngauri a ni ambi murahu.
Ngauralo, ngauralo-ha, a zwi nga ḓo vha u pfa mushumeli a tshi
ṋetshedza mulaedza wawe. Hezwo a zwi nga ralo, u ṱangana, u
vha nanyambedzano. Tshilalelo tshi nga si vhe hezwo…Arali
na ḓa u amba na mushumeli, ni ḓo mu vhidzela thungo nthihi,
kanamuṅwemuthu, huno na amba nae kana ene.
48 Fhedzi kha zwine ra ḓa khazwo, tshilalelo, ndi tsha muṅwe
na muṅwe washu sa vhathu vhane vha amba na Kristo. Hetsho
ndi tshilalelo. Zwenezwo, a zwi tou vha sia ḽithihi ḽine ḽa khou
amba, roṱhe ri tshi khou amba, fhedzi ro lindela nahone ri tshi
vhona zwine A amba murahu kha riṋe.
49 Zwino, ndi hune, zwifhinga zwinzhi, hune ri ita phoswo
dzashu nnzhi, ndi, ri ita u amba hoṱhe huno ri si lindele na
u Mu ṋea tshikhala tsha u fhindula murahu. Ri ya tshiṅwe
tshifhinga, ra ri, “Murena, ndi nga tama uri U ite tshikene-
ṅene na tshikene-ṅene, amen,” huno na takuwa na ṱuwa. Zwino,
hezwo a si nyambedzano zwa vhukuma. Ndi uya na humbela
thuso. Fhedzi musi ni tshi dzula lwo eḓanaho u swika A tshi
fhindula murahu, ndi hone hune na khou wana tshilalelo, ni
tshi amba na Murena. Zwino, huno nḓila khulwane ya u vha na
nyambedzano ndi u tendelana, ni teya u tendelana kha zwiṅwe
zwithu. Zwino, huno zwi a mangadza uri tshiṅwe tshifhinga
musi ri tshi wana izwo zwithu…
50 U ḽa zwi ṱumanyiwa nazwo. Zwino, ni dzhia vhathu vha
vhubindudzi, musi vha tshi ṱoḓa u itamushumowa bindu, vha ḓo
ramba muṅwe muthu nnḓa kha tshiswiṱulo. Huno nga murahu
ha musi vho no dzula fhasi huno vha ḽa, huno zwenezwo vha

amba nga tshavho. Huno murengesi wavhuḓi, kanzhi a nga si
ambe na muthu a re na nḓala. Ndi zwa khwinesa u lindela u
swika a tshi pfa e wavhuḓi, huno zwenezwo nga murahu ha musi
o no vha na vhuragane hawe. Ni songo takuwa henefho huno na
mu bvisa mmbeteni huno na mu vhudza nga ha tshiṅwe tshithu
tshine na tea u mu rengisela, fhedzi lindelani u swika a tshi vha
na vhuragane hawe huno—huno a kha u ḓi pfa zwavhuḓi.
51 Ḽiṅwe ḓuvha, ndi tshi khou rera nga hamusadzi we a ṱanzwa
milenzhe ya Yesu, nṱha ngei Canada ndo vha ndi tshi khou amba
hezwi, ndi tshi ri musi mueni a tshi ḓa u dalela muṅwe muthu,
hoyumuthu o vha na namaitele o imaho ngauri ane a teya u fhira
khayo phanḓa hamusi vha tshi nga pfa vho ṱanganedzeya u dala,
kana, u vha na nyambedzano. U dala ndi u vha na nyambedzano.
Zwino, vha ḓo ḓa kha…U rambiwa, tsha u thoma ni tea u
rambiwa. Zwenezwo no vha ni tshi ḓo ḓa muṋangoni huno
muṱanzwi wa milenzhe o vha a tshi ḓo ṱanzwa milenzhe, ngauri
u enda, no vha na munukho wa—wa dziphukha na zwiṅwe-vho
nḓilani. Vhoṱhe vha…vhathu vha tshimbila nga nḓila nthihi
na zwipuka, huno—huno zwenezwo ho vha hu na u nukha na
buse, huno dzone nguvho dza Phaḽestina dza i doba ya dzula
kha biko ḽa milenzhe, huno na tshipiḓa tshe tsha vha tshi songo
fukedzwa, huno—huno kha zwanḓa. Huno—huno vho vha vha
tshi ḓo vha fara munangoni, ene muṱanzwi wa milenzhe o vha
a tshi ḓo ralo, huno o vha atshi ḓo ṱanzwa milenzhe yavho. Huno
zwenezwo muṅwe munna a ima henefho e na thaula na yone—
yone khali, huno vho vha vha tshi ḓo ṱulutshedza heyi khali kha
zwanḓa, huno vha zwi vhuluṱa nga heyi nḓila, huno—huno vha
zwi ṱanzwa kh tshifhaṱuwo tshavho, huno zwenezwo vha dzhiya
thaula huno vha ḓiphumula. Izwo zwo dzhia tshika yoṱhe na
munukho. Huno zwo vha zwi tshi ḓo vha na tshiṅwe tshithu
khazwo tshine tsha vusuludza, u fana na mihandahandane, yo
ita uri vha pfe vha khwine.
52 Zwenezwo musi vha tshi dzhena ngomu, hu si nga zwienda
zwaṋu zwa tshika zwa kale, iyo mimethe yavhuḓi, vho vha vha
tshi ḓo vha na zwiṱuku, u fana na methe muṱuku wa nḓuni,
huno vho vha vha tshi ḓo dzhena ngomu. Huno zwenezwo ene—
ene mueni o vha a tshi ḓo dzhena ngomu huno—huno zwenezwo
murambi a vha—vha khisa lwa u vha ṱanganedza. Huno, ni a
vhona, no vha ni si nga ṱoḓi muṋe wa vhuṱambo a tshi ni khisa
arali ni tshi khou nukha. No vha ni nga si ṱoḓe u tshimbila kha
mimethe arali no tswukala. Huno zwenezwo muṋe wa vhuṱambo
o vha a tshi ḓo ni khisa lwa u ni ṱanganedza, huno zwenezwo no
vha ni muṅwe wa vha nnḓu.
53 Huno, zwino, Mudzimu u na zwithu zwo raloho. Phanḓa
ha musi ri tshi vha ro lugela u amba na Mudzimu, ri teya u
thoma ra ṱanzwiwa nga maḓi a ḽone Ipfi. U fhandekana, maḓi
a phandekanyo a no ri fhandekanya na zwivhi zwashu. Zwino,
tsha u thoma, ni nga si ambe na Mudzimu huno ni nga si vhe na

nyambedzano na Mudzimu, huno hu na…Tsha u thoma, ni tea
u shanduka kha zwe na ita, ngauri ni nga si tende zwavhuḓi u
swika ni tshi shanduka, “Murena, hangwela u sa tenda hanga.”
Ni a vhona? “Hangwelani u sa tenda hanga.” Ni tea u shanduka,
u thoma. Huno, musi ni tshi shanduka, zwenezwo ni…zwivhi
zwaṋu zwa murahu zwi ya hangwelwa, zwenezwo ni o lugelaho
ndovhedzo. Zwino, zwenezwo O fulufhedzisa MuyaMukhethwa,
nga murahu ha ndovhedzo.
54 Zwino, tshithu tshazwo ndi, uri, kha heyi nyambedzano, ri
wanulusa uri ho vha na—na u ṱanzwa milenzhe na zwithu zwi no
kwamana na hezwo, nazwo, u ṱanzwa milenzhe yashu, sa tshiga
tsha u kuna ha Muya Mukhethwa.
55 Zwino, zwenezwo, hu teya u vha na vhuḓipfi ho dziaho. Arali
ni na u khukhulisana na—na muṋe wa vhuṱambo, zwenezwo ni—
ni khou ya u amba hani. Hai, inwi—inwi ni nga si kone u zwi
ita, ngauri a ni tendelani nae. Fhedzi arali ni kha thendelano,
zwenezwo ni nga amba. Ngauralo iyo ndi nḓila ine zwa vha
ngayo musi ri tshi ḓa ṱafulani ya Murena, ri tea u vha na
thendelano na Ipfi Ḽawe. Ni a vhona? Ri fanela u bebwa hafhu,
Muya waMudzimu kha riṋe u tshi khou ri “amen” kha Ipfi ḽiṅwe
na ḽiṅwe ḽe A ḽi ṅwala, zwenezwo ri nga ambaNae.
56 Hezwi ri nazwo zwa Mudzimu, arali mbilu dzashu dzi sa
ri haṱuli, zwenezwo ri vha na u takalelwa na Mudzimu. Ri a
zwi ḓivha uri ri wana khumbelo dzashu na zwi rabeliswa, ndi
ngauri mbilu dzashu a dzi ri haṱuli. Zwino, arali Mudzimu a tshi
ri vhudza uri ri tea u bebwa hafhu, huno a ro ngo ṱanganedza
mbebo ntswa, zwenezwo ri ḓo pfa u takala zwiṱuku nga ha u ya,
ra Mu vhudzisa tshiṅwe tshithu, ni a vhona, ngauri ri a ḓivha uri
a ro ngo swikelela ṱhoḓea Dzawe. Tshithu tshi tshoṱhe zwenezwo
ndi thabelo ya muitazwivhi. Fhedzi ri amba Nae musi ri kha
vhuḽedzani Nae, izwo zwi ḓisa tshilalelo.
57 Zwino, hezwi zwine tshilalelo tsha amba, ndi nga takalela
u ṱalutshedza zwiṱuku. Zwino, ri dzhia, zwine ra zwi vhidza
tshilalelo, ndi tshinkwa na veine. Zwino, hezwo a zwo ngo
ṱalutshedzwa nga nḓila yone u swika zwi si tsha vha zwavhuḓi u
amba nga hazwo. Oo, nga nḓila ye izwo zwa si ṱalutshedzwe nga
nḓila yavhuḓi u tsa fhasi na miṅwaha! Hezwo a si tshilalelo zwa
vhukuma, hezwo ndi tou vhulunga mulayo. Ni a vhona? Zwino,
mbuno ya uri ri zwi vhidze tshilalelo, ndi ngauri tshi bva kha
vhuḽedzani ha Katoḽika nga ha u vha “Tshikhethwa Eucharist,
tshine tsha vhukuma muvhili wa Murena Yesu.” Fhedzi a si
muvhili waMurenaYesu!Ndi nyelelwo fhedzi yamuvhiliWawe.
58 A thi na ndavha uri hu na vhotshifhe vhangana kana vhareri,
kana nnyi na nnyi ane a fhaṱutshedza izwo, hu kha ḓi vha
vhurotho na veini. A hu na tshifhe vhunga ri tshi…vha ya
ri vhudza, uri, “Mudzimu u ya vhofheya u thetshelesa tshifhe
musi a tshi ṋea tshilalelo,” zwine vha zwi vhidza tshilalelo,

“yone Eucharist, kha muvhili wa vhukuma wa Murena Yesu.
Zwenezwomutendi u dzhia izwo, huno itsho ndi tshilalelo.” Izwo
zwo khakhea!
59 Nyambedzano ndi “u amba na, u amba na, tshiṅwe tshithu
tshine ni nga amba natsho huno tshi ḓo amba murahu kha
inwi.” Ndi nyambedzano hezwo. Tshone tshinnkwa tshi nga si
ambemurahu. Ngauralo, zwa vhukuma, tshilalelo tsha vhukuma
ndi Muya Mukhethwa u tshi amba murahu. Musi ni tshi Mu
humbela, zwenezwo U ya amba murahu, hetsho ndi tshone
tshilalelo tsha vhukuma. Hetshi ndi tshihumbudzo, u dzhia…
tsha u vhambiwa Hawe na mvuwo Yawe, huno hu si tshilalelo.
Ri zwi vhidza izwo, fhedzi a si zwone. Zwi bva kha tshivhidzo
tsha Katoḽika, tsha u dzhiya hetshi tshinkwa vhunga ro fhira
khazwo ḽiṅwe ḓuvha kha oda, huno ri tshi amba nga hazwo kha
Vhuhedene na Vhukriste.
60 “Nga nḓila ine hetshi tshinkwa tshiṱuku tsha bulumbu ndi
muvhili wa vhukuma wa Kristo.” Zwino, tshone tshivhidzo tsha
Katoḽika tshi tenda hezwo. Naa no vhuya na dzhiela nzhele,
kha u fhira tshivhidzo, vha ya ita tshiga tsha tshifhambano, u
bvula muṅwadzi wavho, na zwiṅwe zwinzhi? A si tshivhidzo,
ndi tshinkwa tshi re henefho, “hoyo muvhili we ene tshifhe o
u shandukisa u bva kha tshinkwa u vha muvhili wa vhukuma
wa Kristo,” hune mbevha na zwimange zwi nga u ḽa. Muulandu,
a ni ralo, ni nga si vhe na u humbula ho dzivhuluwaho huno
vha elekanya uri tshipiḓa tsha tshinkwa tshi ḓo vha muvhili wa
Murena Yesu! Zwi nga si vhe nga u ralo.
61 Tshilalelo ndi “u amba, huno tshi a fhindula, tshiṅwe tshithu
tshine na amba natsho.” Ḽone ipfi nyambedzano ḽi amba “u amba
na,” kana, “u vha na vhuṱuma na tshiṅṅwe tshithu tshine tsha
khou amba murahu na inwi.” Huno Mudzimu u amba murahu
kha inwi, tshilalelo. Huno tshi kha ḓi vha tshinkwa na veine,
zwine ra zwi vhidza tshilalelo.
62 Zwino, Yesu o amba hafha, vhunga ndi tshi vhala, “Wanga
muvhili ndi ṋama na tshinwiwa, Anga Malofha, muvhili na
Malofha ndi ṋama na tshinwiwa.”
63 Zwino, ri ṱoḓa u elekanya nga ha Yesu huno ra Mu
baḓekanya, zwe A vha e zwone. Muvhili Wawe ndi mini? Muvhili
wa Kristo ndi mini? Ndi muvhili wa vhatendi vho ṱumanaho Nae
kha Muya Mukhethwa. Hu si mudzimu u sili, hu si tshipiḓa tsha
vhurotho, fhedzi woneMuya u khambilu dza vhatendi, huno vha
ya baḓekanywa vhoṱhe, urimusimuthu naMudzimu vha tshi nga
amba nga tshavho, vharwa na vhananyana vhaMudzimu.Munna
a faho, nga u shululwa ha Malofha o ḓisa khangwelo ya tshivhi,
huno uyu munna na uyu musadzi, mutukana kana musidzana,
vha re na vhuṱama naKristo, vha khou ambaNae,muvhili.
64 Vhunga munna na mufumakadzi vha tshi nga dzula fhasi
huno vha zwi amba, kana mutukana na khonani yawe ya

musidzana, Kristo na Tshivhidzo Tshawe vha khou amba vhoṱhe.
Ndi ngazwo ri tshi kona u pfa zwi bvaho Khae, huno ra vhona
vhumatshelo phanḓa ha musi vhu tshi swika hafha, huno ri tshi
nga amba vhumatshelo ho khunyelelaho, ngauri uri ri kone u
amba na Mudzimu ane O fara U Ya Nga Hu Sa Fheli tshanḓani
Tshawe. U vha na nyambedzano nga tshashu, wone Muvhili wa
Kristo, wa tshidzumbe, wa tshimuya Muvhili wa Kristo. Hu
si u baḓekanywa na luṅwe lushaka lwa mudzimu u sili, kana
vhurotho kana yone—yone veini, fhedzi nga—nga tshivhumbeo
tsha tshimuya.
65 Zwino, Yesu o amba zwenezwo zwithihi. Inwi ni dzhia
Yohane Mukhethwa, ndima ya vhu4, a tshi khou amba na
musadzi tshisimani, o vha a tshi khou amba nga ha tshithu tsho
raloho sa, “Vhokhotsi ashu vho nwa tshisimani itshi, huno vha
gwa itshi tshisima, Yakobo, huno—huno a ṋea vhana vhawe na
kholomo dzawe dza aya maḓi, huno Iwe u ri, ‘Luvha khamuṅwe
muḓi,’ huno vhaṅwe vha ri, ‘Kha iyi thavha.’”
66 Yesu vhunga—vhunga o ri, “Ima lwa minete! Ri Vhayuda,
huno ri a pfesesa zwine zwa vha, zwine u losha zwa amba. Fhedzi
thetshelesani hezwi, musadzi. Yone awara i khou ḓa, huno zwino
yo swika, lune vha loshi vhukuma vha ḓo losha Mudzimu kha
Muya na kha Ngoho. ‘Ipfi Ḽau ndi Ngoho.’ Huno Khotsi u ṱoḓa
vho raloho vha no ḓo Mu luvha nga Muya na kha Ipfi, Ngoho.
‘Ipfi Ḽau ndiNgoho.’” Zwino, izwoO zwi vhudzamusadzi.
67 Ni a vhona, Kristo…Mudzimu ndi Muya. Kristo zwi amba
“muḓodzwa, muthu o ḓoliswaho nga Mudzimu,” zwe zwa Mu ita
Kristo. Zwino, Kristo o ri, “Ndi nṋe Zwiḽiwa na Tshiṅwiwa.” Hu
si tshinnkwa, hu si tshinkwa tshine ra tshi dzhiya hafha. Hezwo
a si Kristo. Veine ine ra i nwa kha aḽiṱari, a si Kristo. I imela
Ene, nga nḓila ya u fanyisa. Fhedzi Kristo ndiMuyaMukhethwa,
yone nḓodzo ine ya vha kha Tshivhidzo, ine ya vha Ṋama na
Tshinwiwa.
68 Tshililo tshihulwanesa tshine tsha vha hone kha shango
ḽoṱhe, ndi a kholwa a hu na na muthihi wa vhoinwi o no vhuya a
pfaho hezwo, fhedzi, arali no no vhuya na ralo, a hu na tshililo
tshine tsha eḓana na tshililo tsha nḓala. Musi ni tshi vhona mme
na ṅṅwana wawe, huno a sa koni u tshimbila a si na nungo, huno
lushie luṱuku lu tshi khou fa, na thumbu yalwo yo kukumuwa
nga nḽani ha nḓala, ni tshi pfa uho u tswimila hu tshi bva kha
mbilu ya mme, u vhona vhutshilo na marama alwo o humela
murahu u swika a tshi tou vha lukanda namarambo, namarinini
alwo a tshi vhonala, lu nga si ite phosho, kaṱuku, maṱo alwo o
bva. A hu na tshililo tshi no nga nḓala na ḓora.
69 Nnḓa sogani, ndi vhangana vhanna vho xedzaho matshilo
avho u bva kha ḓora! Ngaena nnzhi, dzine ndi nga ni dzudza
vhusiku hoṱhe, nganea dza vhukuma dza soga. Hani uri ni tshi
wana…ni tshi vha na ḓora, nga nḓila ine diabolo a ni fha

ḽone—ḽone fulufhelo ḽi siho. No vha vhona hafha, a ni tei u
ya Vhukovhela u vha vhona. Itsani fhasi nga bada, huno zwi
vhonala u nga hu na maḓi u tsa fhasi na bada. Muṅwe na muṅwe
wa vhoinwi a no zwi vhona hezwo, vho no reilaho huno vha
vha kha gondo ḽihulwane. Ndi fulufhelo ḽa kholekhole. Hafha
tshiṅwe tshifhinga tsho fhiraho, kha miṅwaha i no ṱoḓou swika
miraru kana miṋa yo fhiraho, ndo vhala hune maṅwe masekwa,
a tshi fhufha u buḓekanya na shango, a vhona madzivhaṅombe
huno a wela nḓilani, a tshi elekanya uri o vha a tshi khou rwa
maḓi. Huno o tou phamukana, a rwa nḓila i konḓaho, a tshi
elekanya uri o vha a tshi khou kavhamaḓini, madzivhaṅombe.
70 Ndi lungana diabolo o ita zwenezwo zwithihi kha vhathu,
vha ṋea madzivhaṅombe a khole-khole, hune, ha sa vhe na
tshithu henefho, fhedzi zwi tou vha u hoya. Vhathu vhanzhi
ṋamusi vha wana vhurereli ha khole khole, vha tshi lingedza u
ita tshiṅwe tshithu kana u ḓifara u nga hu na tshiṅwe tshithu
ngeno hu si na tshiṅwe tshithu! Vhunga musadzi muṱuku wa
mufunziruṅwa o amba uri o lindela u swika a tshi vha na
vhuṱanzi. Ndi khwine ri tshi ita hezwo. Ni nga si kone u vhuya
huno na zwi lingedza hafhu. Ni na tshikhala, nahone ni na
Puḽane, ngauralo ri tou tsa fhasi kha luswayo.
71 Tshone tshililo tsha nḓala, thetshelesani, ndi tshililo
tshihulwane ngauri ndi tshililo tsha mutsiko. Ene muthu u khou
fa. Huno, oo, arali ri tshi nga swika hafho fhethu, arali holwu
lushaka lu tshi nga swika fhethu hune lwa vha na nḓala nga
maanḓa ya Mudzimu! Lu kha nḓala khulwane u fhira dziṅwe
tshaka u fana na India ine ya khou sika lwa ṋama, ulu lushaka
lu khou sika lwa tshimuya. Fhedzi nga murahu ha musi no farwa
nga nḓala lwa tshifhinga tshilapfu, zwi swika fhethu hune na sa
ḓivhe uri ni na nḓala.
72 U tou fana na rothola. Nga murahu hamusi no no vha nayo
lwa tshifhinga tshilapfu, phepho, ni rothola nga maanḓa, huno
nga murahu ha tshifhinganyana na dudela. Huno musi ni tshi
ralo, ni khou fa! Huno iyo ndi yone thaidzo madekwana a
ṋamusi. Zwivhidzo zwi a rothola nga maanḓa u swika zwi tshi
xwatuwa, huno zwa elekanya uri zwi a dudela, nga vhuraḓo,
huno zwi khou fa lwa tshimuya. U fa! A zwi zwi ḓivhi.
Mafhedziseloni, u ya baḓama uri a eḓele, huno ndi zwenezwo
fhedzi. A tsha vuwa na khathihi, ngauri malofha awe o xwatuwa
kha tsinga dzawe.
73 Zwino, u vha na ḓora. Yesu o ri, “Malofha anga ndi
tshinwiwa nga ngoho.” Arali ni na nḓala ya vhutshilo, ni na
nḓala ya vhutshilo, Yesu u na maḓi fhedzi ane a nga dzimula
iḽo ḓora. “Iḓani ha Nṋe, vhoinwi noṱhe no netaho nahone ni
lemelwaho.” Hangei kha Nzumbululo, yo ri, “Iri uyo are na ḓora
a ḓe kha zwisima zwa maḓi zwa Vhutshilo huno vhaṅwe nga
ḽifhedzi.” Arali ni na ḓora ḽa Vhutshilo!

74 Ri vhona uri vhaḓivhaṋaledzi vha khou bvumba, nga tshiṅwe
tshifhinga kha itshi tshipiḓa tsha u ranga kana tshipiḓa tsha u
thoma tsha ṅwedzi, u thoma nga ḽa vhuvhili kana ḽa vhuṱanu,
kana huṅwe fhethu kha hoyu ṅwedzi, vhone vhaḓivhaṋaledzi
vha India vha bvumba uri shango ḽi ḓo thuthuba ḽa vha zwipiḓa.
Huno gurannḓa dza Amerika dza ita muswaswo ngazwo. A thi
tendi uri shango ḽi khou ya u kwashekana, fhedzi ndi ri zwo
khakheya u ita miswaswo ngaḽo. Ngauri, tshiṅwe tshithu tshi
khou ṱoḓou bvelela nga ḽiṅwe ḽa aya maḓuvha, tshiṅwe tshithu
tshi fanaho na itsho, musi puḽanete ṱhanu, Mars, Jupiter na
Venus, na—na zwiṅwe zwinzhi, zwi tshi ḓa kha—kha…A vho
ngo vhuya vha zwi ita. Oo, vha vhila uri khamusi miṅwaha ya
zwigidi zwa fumbili-ṱhanu yo fhiraho, fhedzi ndi nnyi we a vha
a murahu henefho u zwi ḓivha?
75 Ndi bvumba uri hezwi zwi na u amba ha tshimuya. Ndi
tenda uri ndi u ḓa ha fhungo ḽa Mudzimu, uri nzumbululo
khulwane ya Ipfi i ḓo vulwa nga tshino tshifhinga. Elelwani,
vha ri ho vha hu ṋaledzi tharu dzo dzhenaho kha obiti dzadzo
musi Yesu a tshi bebiwa. Huno hedzi ndi ṱhanu, huno ṱhanu
ndi tshilidzi, nomboro ya tshilidzi. Tharu ndi nomboro ya u
khunyelela. Ṱhanu ndi nomboro ya tshilidzi, J-e-s-u-s, g-r-a-c-
e, f-a-i-t-h, na zwiṅwe zwinzhi. Nomboro ya tshilidzi! Mudzimu
misi yoṱhe u rumela maanḓa Awe kha tshivhidzo, tshi ḓo vha
tshilidzi Tshawe, a hu nga vhi u thetshelesa ha vhathu. Huno
Yesaya o ri, kha ndima ya vhu40, hani u “u lilela Yerusaḽema,
uri nndwa yawe yo fhela,” naho zwo ralo o vha e na mulandu
wa u gwadamela midzimu isili, fhedzi ho vha hu tshilidzi tsha
Mudzimu tshe tsha vha tshi tshi khou tshi rumela. Mudzimu u
rumela tshiṅwe na tshiṅwe kha riṋe, tshi ḓo vha tshilidzi Tshawe
nahone hu si mishumo yashu. Ngauralo, zwi nga amba tshiṅwe
tshithu. Ndi a humbulela uri hu ḓo vha na tshanduko. A thi ḓivhi
zwine zwa ḓo vha zwone, fhedzi ndi tenda uri zwi khou ṱoḓou
bvelela. Ri kha…henefho khamadekwana azwo zwino.
76 Huno arali muṅwe muthu a vha na nḓala, irani a ḓekha
Kristo. Arali muṅwe muthu a vha naḓora, irani a ḓe kha Kristo.
U dzimula ḓora. Ndi eneMufushiwa ḓora ḽashu ḽoṱhe na nḓala.
77 Ndo vha ndi na nganea ye ya vhudzwa tshiṅwe tshifhinga
tsho fhiraho. Ndi nga vha ndo tshi amba hafha tshivhidzoni.
Arali ndo ralo, ni nkhangwele nga u zwi dovholola u tou bvisa
mbuno. Ho vha hu na muendedzi wa Muindia, kana, a no nga
murangaphanḓa wa Maindia. O vha a tshi khou tshimbila kha
mashango a Navajo, huno o vha, a xela. Dzina ḽawe ho vha hu
Coy. Huno o vha a tshi khou tsa fhasi na mulila, mulila wa
u zwima, huno a elekanya, “Zwino, arali nda tevhelela hoyu
mulila, ndi ḓo wana maḓi zwa vhukuma.” Huno heyi bere yo vha
i na ḓora nga maanḓa u swika lulimi lwo vha lwo nembelela, u
omelwa, huno ningo dzo no vha tswuku nahone dzo vhibva nga
buse. O vha o vheya sagadugu yawe kha tshifhaṱuwo tshawe kha

muya wa buse u swika tshi tshi vhi bva, huno o vha a tshi khou
lovha, u itela maḓi. Huno o vha a tshi khou ranga phanḓa bere
yawemusi a tshi wana mulila. Huno a ri, musi a tshi ṋamela bere
a vhona hoyumulila wa tshipuka, a ri, “Zwa vhukuma u ḓo nnisa
hu re namaḓi.” Ngauralo a fhufhela kha bere yawe huno a thoma
fhasi kha mulila.
78 Huno na bere yo vha i tshi zwi ḓivha nayo uri yo vha
i kha mulila wa maḓi. Nga nḓila ine Mudzimu a fha zwipfi
kha zwipuka zwi sa ambi! Huno fhasi nga mulla a tsa.
Mafhedziseloni, muṅwe wa khonela kha ḽiṅwe siya, muṱuku wa
bva kha hoyu muhulwane. Yone bere yo vha i tshi ṱoḓa u khonela
kha uyo, fhedzi Coy a humbula nga nḓila yo fhambanaho. A
lingedza u i dzudza kha mulila muhulwane, huno a thoma u i
khada huno bere yo vha i sa ṱoḓi u ṱuwa. A i rwa, huno ya landula
ya thoma nga iṅwe nḓila. Huno ya thoma u imisa zwiṅwe-vho.
Huno yo vha i si na nungo u lwedzana nae.
79 Ngauralo a thoma u kokodza bannda ḽa uri i tshimbile
hafhu, u swika a tshi tsheya bere, o nyanywela u wana maḓi,
vhutshilo hawe vhu ḓo phuluswa, u swika bere i tshi ima, i tshi
khou tetemela, u nzuruma. Huno a lavhelesa fhasi, a lavhelesa
fhasi henefho, huno yo vha i tshi khou tetemela nga u ralo i
tshi kundelwa fhasi hawe. A sedza fhasi khayo, huno a vhona
malofha nga thungo yayo. O vha e Mukriste. Huno a ri kha bere
yawe, a ri, “Ndo dzulela u pfa uri dza ḓaka…kana, zwipuka
zwi na zwipfi. A zwi vhonali u nga ukwo kulila kuṱuku ko bvaho
kha mulila ku ḓo vha ku tshi khou ya maḓini. Zwi vhonala u nga
hoyumulilamuhulwane hafha u ḓo isa hune vha dzulela u ya kha
maḓi, fhedzi,” a ri, “arali wo nkwala lu fulufhedzeaho u swika
hafha, ndi ḓo tevhela zwipfi zwau.”
80 Oo, nga nḓila ine nda elekanya nga ha izwo nga ha Kristo!
Yone nḓila ya u ya kha tshinyalo yo vhekanywa na u khavhiswa
yoṱhe, fhedzi hu na nḓila tsekene i ne ya isa kha Vhutshilo.
Vhasigathi vha ḓo vha vhone vhane vha i wana. Fhedzi, hu si
zwipfi, fhedzi Muya Mukhethwa u ḓo ni khonisela kha ayo maḓi
a Vhutshilo. Ndi humbula, Wo ḓisa kule hafha ndo vhulungea,
ndi ḓo u dzhiya nḓila yoṱhe.
81 U fhedza nganea, ha—ha ngo tshimbila hafu ya maela, u
swika, nga u ṱavhanya, yone bere i fulufhedzeaho i tshi bvelela
kha tivha ḽa maḓi. Bere yo ḓivha zwe ya vha i tshi khou amba
nga hazwo, zwe ya vha i tshi amba nga nḓila yayo ya u bula kha
mu—munameli. A dzhena henefho. A ri o shela maḓi kha ningo
ya bere. A ṱamba ene muṋe, a tzhema huno a vhidzelela, huno
o vha a tshi khou ṱavha mukosi nga ipfi ḽawe ḽa u fhedza, huno
a tshi shela maḓi fhasi na mukulo wawe, a tshi khou tzhema,
“Ro tshidzwa! Ro tshidzwa! Ro tshidzwa!” Huno yone bere, i
tshi khou nwa, na u tetemela. Huno a sedza nga thungo hayo
hu nzurumaho, hoṱhe ho zwimba u bva kha mavhadzi a thambo
ya u kokodza bere uri i tshimbile.

82 Huno a tou amba zwenezwo, a ri…a pfa muṅwe muthu a
tshi ri, “Bvela nnḓaha maḓi.” Huno a sedza, huno ho vha hu na
ḽikhawaboyi ḽiṱuku ḽo imaho henefho. Huno a bva maḓini. A ri
o pfa munukho wa mulilo, huno a lavhelesa u mona, huno ho
vha hu na tshigwada tsha vhanna vho gammba henefho. Vho vha
vha nnḓa kha u ṱoḓana na musuku. Vho vha vho wana muṅwe
musuku, huno nḓilani yavho vho vha vha na bere dzavho huno
vha hwala nga bere dzavho, huno vha ḓa kha heḽi tivha ḽa maḓi
huno vho vha vha tshi khou awela, huno vhoṱhe vha kambiwa.
83 Huno a ri vho vha vha na u bika ṋama ya tholo, huno a ḽa
navho. Huno a ri, vhaṅwe vhavho vho ri, “Dzhiya tshinwiwa.”
A vha vhudza uri o vha a nnyi, o vha a Jack Coy, ene—ene
muendedzi wa Muindia. Ngauralo a ri, “Zwo luga, zwino, dzhia
tshinwiwa.”

A ri, “Hai,” a ri, “A thi nwi.”
84 Huno iḽo ndi samba kha avho vhathu. Ngauralo a ri, “U ḓo
dzhia tshinwiwa kha riṋe!”

A ri, “Hai, a thi nwi.”
85 Ngauralo a imisela jege nṱha, huno a ri, “Dzhiya
Tshinwiwa!” Vho kambiwa, vhone vhoṱhe, ni a ḓivha, vha no
swika hafu ya fumimbili.

Huno ngauralo a ri, “Ndi a ni livhuwa, vhatukana.”
86 A ri, “Arali ṋama ya tholo yashu i ya vhuḓi, na wisiki yashu
ndi yavhuḓi u i ṅwa.”
87 Huno ni a ḓivha uri vha hani, vho kambiwa. Huno a ri,
“Hai,” a ralo.
88 Huno vha posa gwati kha tshigidi, huno vha ri, “Zwino u ḓo
ṅwa kana zwiṅwe!”
89 A ri, “Hai. Hai, a thi nga nwi.” Huno a thoma u sumba nga
tshigidi. A ri, “Lwa tshikhalanyana.” A ri, “A thi ofhi u fa.” A ri,
“A—a thi ofhi u fa.” A ri, “Fhedzi ndi—ndi khou ṱoḓa u ni vhudza
nganeya yanga phanḓa ha musi ndi tshi ralo, tshone tshi itisaho
uri ndi si ṅwe.” Ha pfi, “Ndi wa Kentucky.” A ri, “Huno kha
mushashamuṱukumaṅwematsheloni, hemme vha vha vho eḓela
vha tshi khou fa, vho mmbidza nga thungo ha mmbete, huno vha
ri, ‘Jack, khotsi aṋu vho lovha namagaraṱa kha tshanḓa tshavho,
u mona na ṱafula, vho kambiwa.’ Huno ha pfi, ‘U songo nwa na
khathihi, Jack, tshiṅwe na tshiṅwe tshine wa ita.’” Huno ha pfi,
“Kha phanḓa ya mme anga ndo vhea zwanḓa zwanga. Huno nda
fulufhedzisa Mudzimu, sa mutukana muṱuku wa miṅwaha ya
fumi, ndi nga si dzhie tshinwiwa tshanga tsha u thoma.” A ri,
“Na khathihi a thi athu tshi dzhia.” Huno ha pfi, “Zwino arali
ni tshi ṱoḓa u thuntsha, inwi itonu thuntsha.”
90 Huno vhunga tshidakwa tshi tshi imisa tshigidi tshatsho
nahone a imisa jege hafhu, a ri, “Tshi dzhieni kana ndi ḓo

thuntsha!” Huno zwenezwo tshigidi tsha thuntsha huno dzhege
ya kwashekana.
91 O imaho nga thungo ha luwa ho vha hu ḽikhauboyi, lo
vhaisalaho, ḽi na miṱodzi i tshi tsa na marama aḽo. A ri, “Jack,
na nṋe-vho ndi bva Kentucky. Ndo ṋeya pfulufhedziso kha mme
ḽiṅwe ḓuvha, fhedzi ndo pfuka pfulufhedziso yanga.” A ri, “Ndo
vha ndo lindela u swika havha vhanna vha tshi kambiwa lwo
eḓanaho, huno ndo vha vha ndi tshi khou yo vhulaha tshigwada
tshoṱhe tshavho, naho zwo ralo, nda dzhia musuku we vha vha
vhe nawo.” A ri, “Fhedzi ndo kambiwa nahone ndo khakha.
Fhedzi,” a ri, “Ndi a kholwa musi tshigidi tshanga tshi tshi
bvuma nga kha luwa lwa Ṱaḓulu, mme vho mpfa ndi tshi saina
khumbelo ya uri a thi tsha ḓo dovha hafhu.” Huno henefho,
nga tshilidzi tsha Mudzimu, o khadela avho vhathu vhoṱhe kha
Kristo, avho vhoṱhe ngeyo nnḓa.
92 Ni a vhona, hu na tshiṅwe tshithu nga ha maḓi, tshiṅwe
tshithu nga ha u dzivhuluswa. Mbuno yanga yo vha i, u wana
maḓi musi ni na ḓora. Hu na tshiṅwe tshithu tshine a ita kha
inwi, ndi u ya maḓini musi ni tshi pfa ḓora.
93 Zwino, A ri, “Wanga mulalo ndi u si na inwi. Wanga mulalo
ndi a ni fha.” Hu si sa shango ḽi tshi ni fha mulalo, fhedzi nga
nḓila ine A ni fha mulalo. Mulalo wawe u dzimula ḓora ḽashu.
Arali ri tshi khou ṱoḓa mulalo, zwenezwo kha ri vusuludzeye
kha mulalo Wawe, u ḓivha uri ri na mulalo na Mudzimu nga kha
Murena washu Yesu Kristo. Ndi muṋei wa Mulalo washu a no
dzimula ḓora ḽashu.
94 Yone ndimana ine ya ri, “Ndi ene Ṋama wa vhukuma
na Tshinwiwa wa vhukuma.” Ndi na luswayo luṱuku hafha,
ndimana ya vhu57, “Ṋama zwa vhukuma na Tshiniwa zwa
vhukuma.” Thetshelesani zwe A amba hafha.

Huno vhunga Khotsi a tshilaho o nthuma, nahone ndi
tshila nga Khotsi Anga: ngauralo uyo ane a ḽa nṋe, nae
u ḓo tshila nga nṋe.

95 Nga maṅwe maipfi, “Ene Khotsi o Nthuma, huno ndi tshila
Ngae. Huno muthu muṅwe na muṅwe ane a ḓa kha Kristo u
tshila ngaKristo.” Yawee, nṋe nṋe, khezwo-ha, hetsho ndi tshone
tshilalelo. Ndi tshone tshilalelo tsha vhukuma tshine na tshi
wana musi ni tshi tshila nga Kristo.
96 Zwino, mivhili yashu i ṱoḓa zwiḽiwa na u nwa ḓuvha ḽiṅwe
na ḽiṅwe, u tshila, muvhili yashu ya ṋama. Arali ri sa dzhii
zwiḽiwa ḓuvha na ḓuvha huno ra nwa, zwenezwo muvhili washu
u fhela nungo. Hu na tshiṅwe tshithu kha riṋe tshine ra fanela
u vha na zwiḽiwa. Zwiḽiwa zwa ḓuvha ḽithihi zwi nga si eḓane
u itela ḓuvha ḽi no tevhela. Ni teya u vha na zwiḽiwa ḓuvha na
ḓuvha, u khwaṱhisa muvhili waṋu u faho. Ni nga tshila, fhedzi
ni si na nungo. Huno ḓuvha ḽi no tevhela ni kha ḓi vha ni si

na nungo. Huno nga ḓuvha ḽa vhuraru, ni khou thoma u shaya
nungo huhulu.
97 Zwo luga, izwo ndi zwine zwifhinga zwinzhi ra ita fhethu
ha tshimuya. Ni a vhona, ḓuvha ḽiṅwe na ḽiṅwe ri tea u amba
na Kristo. Ri teya u amba Nae ḓuvha ḽiṅwe na ḽiṅwe. Ri teya u
zwi dzudzanya Nae ḓuvha na ḓuvha. Paulo o ri, “Ndi fa ḓuvha
na ḓuvha.” Ni a vhona? “Ḓuvha na ḓuvha, ndi a fa; naho zwo
ralo ndi a tshila, hu si nṋe fhedzi Kristo a tshilaho kha nṋe.”
Ngauralo, arali muvhili waṋu wa ṋama u tshi ṱoḓa zwiḽiwa
ḓuvha na ḓuvha huno wa nwa ḓuvha na ḓuvha, u tshila, muvhili
waṋu wa tshimuya u ṱoḓa Zwiḽiwa zwa tshimuya na tshilalelo na
ene Murena ḓuvha na ḓuvha, u tshila. Ee. Yesu o ri, “Muthu ha
nga tshili nga vhurotho fhedzi, fhedzi nga Ipfi ḽiṅwe na ḽiṅwe ḽi
bvaho mulomoni waMudzimu.” Ngauralo, ḓuvha ḽiṅwe na ḽiṅwe
ri tea u guda Bivhili. Vhaṅwe vhathu a vha I gudeni na luthihi.
Vhaṅwe vha a I doba luvhili kana luraru nga ṅwaha. Fhedzi,
mutendi wa vhukuma, wa vhukuma o fhaṱwaho lwa tshimuya,
u vhala Bivhili yawe ḓuvha na ḓuvha, huno a amba na Murena.
Izwo ndi zwone. [A hu na tshithu kha theiphi—Mudz.] U tea u
ralo. “Muthu ha nga tshili nga vhurotho fhedzi, fhedzi nga Ipfi
ḽiṅwe na ḽiṅwe ḽi bvahomulomoni waMudzimu.”
98 Zwino, tshiṅwe tshithu tshine ra dzhiela zwiḽiwa tshone,
ndi u fhaṱa muvhili washu uri u lwe na malwadze. Arali ni sa
dzhii zwiḽiwa, huno na tendela muvhili waṋu u kulea nungo,
zwenezwo u vha wo ṱaneaho kha malwadze. Malwadze a ḓo
dzhena henefho ngomu ha ludambwana lwa malofha, huno
ngezwi no ṱuwa. Arali malofha aṋu a songo pfuma na u kuna,
zwo ralo, zwenezwo zwi ḓo ralo, malwadze a ḓo ya thwii kha
lutsinga lwa malofha. Ngauralo ni teya u ḽa zwiḽiwa zwi na
pfushi u dzudza lutsinga lwa malofha aṋu lwo kuna. Arali ni
sa ralo, ni na aḽedzhi kha malwadze. Ndi yone thaidzo kha
Vhakriste vhanzhi.
99 U fana na tshimela kha fhethu ho thivhiwaho. Ni a ḓivha,
ni dzhiya tshimela kha fhethu ho thivhiwaho, ni teya u tshi
lela. A tshi ḓivhi mutsho. A tshi ḓivhi u penya ha ḓuvha na
zwithu, tsho thivhedzwa na u leliwa. Huno ndi yone thaidzo
na vhanzi vhane vha sokou vhidzwa Vhakriste, ndi zwimela
zwine zwo thivhidzewa. Ndi zwone, u vha tsho ṱaneaho kha
tshivhungu tshiṅwe na tshiṅwe tshine tsha ḓa! Ni a ḓivha, hu
tou vha—vha…Ndi tshone—tshone tshimela tshine tsha teya u
fafadzelwa, kana, zwimela zwa u enda.
100 Ni a ḓivha, ni dzhiya kholomo ya kale ya hereford huno na i
litsha nnḓa henefho kha pfulo, huno na litsha na ya ṋanga ḽihulu
henefho, iyo na ṋanga ḽihulu i nga wana nḓila yayo ngauri ndi ya
vhubvo. Fhedzi ni dzhiya Brangus kana yoe Hereford ine ya vha
ya u endiwa, ndi kholomo ya khwine u i lavhelesa, zwa vhukuma,
u nona na mutakalo, fhedzi dzi vuleni nnḓa henefho, dzi nga si
kone uwana nḓila yadzo.Dzi ḓo fa!Dzi tea u lisiwa.Ni a vhona?

101 Huno iyo ndi yone thaidzo ṋamusi, ri na Vhakriste vho
ambaraho lwa khwine, zwivhidzo zwihulwane, na vhunzhi ha—
ha pfunzo, theolodzhi nnzhi, fhedzi vha tea u lisiwa tshifhinga
tshoṱhe, ni tea u sedza nga kha ngilasi dzavho kana a ni khou
vhona na luthihi. Zwine ra ṱoḓa ndi vhaṅwe Vhakriste vha
vhubvo, vho bebiwaho fhasi ha Malofha a Murena Yesu, vhane
vha si tshile nga theoḽodzhi ya tshivhidzo, fhedzi kha Ipfi ḽa
Mudimu, tshone tshilalelo na Kristo. Ipfi ḽi tshi ḓa kha mutendi,
muvhili wawe—wawe wa tshimuya wo fhaṱiwa. A si lushie
lwa nnḓu!
102 Ho vha hu na muṅwe mushumeli we a amba ṋamusi, ndo mu
pfa, o amba izwo kha khasho, a ri, musi ri tshi ḓa kha shango,
o vha na thaidzo ya u atsimula, huno vho vha tshi khou amba
nga ha muoro. Huno vha ri vho vha vha tshi khou yo ita itshi
na itsho, huno vha mu tsheya huno vha mu ita muoro, huno vha
bvisa tshipiḓa tsha giḽende dza sinasi nnḓa, Zwine zwa ḓo wisela
tshifhaṱuwo tshawe ngomu, na zwiṅwe zwinzhi nga u ralo. Huno
a ri o dzhiya phiḽisi nga bareḽe. Zwo vhonala u nga ri ho vha hu
na philisi nnzhi dzine a teya u dzhiya. Fhedzi musi a tshi ḓa kha
dokotela wavhuḓi wa Mukriste, dokotela o ri, “Kha ri hangwe
philisi huno kha ri hangwe muaro, huno kha ri fhaṱe muvhili uri
u kone u lwa na u atsimula.” Izwo ndi zwone!
103 Naa thaidzo ndi mini na vhathu vhane a vha tshila nga
nḓila ye vha vha vha tshi anzela u ralo? Ri khou teya u dzhiya
dzhekiseni ya izwi na dzhekiseni ya zwiḽa, huno ra ḓi fafadzela u
mona nga tshaka dzoṱhe dza mishonga. Naa zwi ita mini? Zwi ri
ita uri ri vhe vhatete, u khwaṱha, tshibumba, u sa vha vha vhuḓi.
Musi vhone vhanna kale…Mulandu, ri na aḽedzhi ya tshiṅwe
na tshiṅwe. Zwino vha khou wana dzi aḽedzhi na tshiṅwe na
tshiṅwe.
104 Ndo ima ngei Afrika, ndo vha ndi nga si dzhiye dzhekiseni ya
maḽaria. Fhedzi lunyunyu lwa maḽaria lwo vha lu tshi ḓo funga
tshanḓani tshanga, ndo vha ndi tshi ḓo vha na maḽaria. A vhu
iti phosho, huno a ni ḓivhi kaṱuku-ṱuku. Vhu a funga, vhu tou
funga, ndi zwenezwo, no vha nalwo. Arali na tshila, ni ḓo vha
nayo lwa miṅwaha ya fumiṱhanu. Huno tshiṅwe tshifhinga ni fa
nayo. Huno ho vha hu na avho vhoṅgwaniwapo kha mishasha
miṱuku yavho, na vhunyunyu ho ḓala kha milenzhe yavho,
vhone vha fhedzi. Vhunyunyu ho vha nambatela, vhunyunyu ha
maḽaria, huno zwa si vha dzindele. Mulandu? Vho vha vho no
bveledza maswole. Vho vha vha na ha Mudzimu ho ṋewaho u
haeliwa.
105 Huno iyo ndi yone thaidzo ṋamusi kha vhathu. Iyo ndi yone
thaidzo kha tshivhidzo. Ri na dzhekiseni nnzhi dza vhana na
theoḽodzhi ya muthu, u swika ri tshi i fafadzela u mona hoṱhe.
Zwine ra ṱoḓa ndi u haeliwa kha Mudzimu nga Ipfi ḽa ene
Murena Mudzimu. Muthu u ḓo tshila ḓuvha na ḓuvha nga ulwo
lushaka lwa Zwiḽiwa, u fhaṱa muya wawe kha u haeliwa u bva

kha malwadze a tshimuya zwine zwa khou tshimbila na u fhufha
umona na shango. Ndi na notsi nnzhi kha hezwi, fhedzi ndi khou
ya u ima.
106 Zwino, u fhaṱeya, u lugela kha u haeliwa. Zwino, ri tshila
nga hezwi, yashu—yashu mivhili i teya u vha na hezwi. Huno,
arali ra sa ralo zwenezwo ri vha vha ṱaneaho kha tshaka dzoṱhe
dza malwadze. Huno Ipfi ḽa Mudzimu, vhunga ri tshi Ḽi tenda
nahone ra Ḽi ṱanganedza nga tshilalelo, “Murena, Ipfi Ḽau ndi
Ngoho.”
107 “Tshivhidzo tshanga tshi ri a ni tei u bebwa hafhu. Vha ri,
‘U khaḓana ndi u bebiwa hafhu.’ Vha ri, ‘U shasha.’ Vha amba
hezwi zwiṅwe zwithu zwoṱhe, ‘Ndi zwone, Khotsi, Murwa na
Muya Mukhethwa.’” Fhedzi Bivhili yo ri u lovhedzwa nga Dzina
ḽa Yesu Kristo. Ni a vhona? Zwino, ni bvele phanḓa na idzo
dzhekiseni dzamafanedza arali ni tshi ṱoḓa, ni ḓo ḓi itaMukriste
wamafanedza. Ni a vhona? A ni ṱoḓi hezwo.
108 Ni nga si kone u vha na Vhutshilo, fhedzi nga kha Kristo.
Huno zwino Ipfi Ḽawe ḽi itani? Ḽi fhaṱa muvhili washu wa
tshimuya, wo khwaṱhaho, vhunga ri tshi amba Nae, u lwa na
diabolo.
109 Inwi ni ri, “Mukomana Branham, ndi mini zwine na amba,
‘nyambedzano kha Ipfi Ḽawe’?”
110 Ee, ndi Ene Ipfi. “U rangani ho vha hu na Ipfi, huno ḽone Ipfi
ḽo vha ḽi na Mudzimu, huno ḽone Ipfi ḽo vha ḽi Mudzimu. Huno
Ipfi a itwa ṋama huno a dzula vhukati hashu.” Huno ri teya u ḽa
muvhili Wawe. Zwenezwo muvhili Wawe ndi Ipfi Ḽawe, ngauri
Ene u Ipfi. HunoA ri, khaMukhethwaYohane 15, “Arali na dzula
na Nṋe, huno na tshilalelo Tshanga, Ipfi Ḽanga, ḽi dzula na inwi,
zwenezwo ni nga humbela tshine na funa huno tshi ḓo itelwa
inwi.” Khezwo. Izwo ndi ngoho. Ni a vhona, humbelani tshine
na funa!
111 Naa ni ita mini? Ni khou fhaṱela muvhili waṋu kha u
haeliwa u bva kha…Muṅwe muthu o ḓa ngomu huno a ri, “Oo,
tshivhidzo tshashu a tshi tendi kha u huwelela.” Ni a vhona, no
no fhaṱiwa. Mini? Ni na tshilalelo kha inwi, ḽone Ipfi. Huno no
haeliwa u bva khaḽo. Arali tshigwada tsha vhutsilu tsha dzhena,
naa ndi mini? A ḽi na Ipfi ngomu haḽo, zwenezwo ni na ngoho
ya uri ḽo khakhea. A thi londi uri zwi vhonala zwi zwa vhukuma
hani, arali hu si Ipfi zwi litsheni zwo ralo. Ndi zwone, zwi litsheni
zwo ralo. A thi londi zwine ḽa ita, ḽi fanela u vhambedza na Ipfi!
112 Thabeloni, musi ndo vha ndi tshi khou redza Mika o ima
henefho, sedzani, zwa vhukuma zwo vhonala zwi zwone, musi ho
vha hu na Isiraele, huno itsho tshipiḓa tsha shango tsho vha tshi
tshavho. Avho vhatsinda vho vha vho dzhena ngomu huno vha ḽi
dzhiya khavho huno vha fhaṱa nnḓu dzavho, huno vho vha vha
tshi khou dzhiya tshipiḓa tsha shangoḽeMudzimu a vha ṋea ḽone.
Ngauralo zwo vhonala u nga avho vhaporofita vhamaḓanamaṋa

vha Vhahevheru vho vha vhe kha ngoho. Fhedzi, ni a ḓivha, ho
vha hu na tshiṅwe tshithu nga ha Yosefati o vha e wa tshimuya,
o ri, “A u na muṅwe?”
113 Ha pfi, “Ndi na muṅwe, fhedzi,” ha pfi, “Ndi a mu vhenga.
Tshithu tshi tshoṱhe tshine a ita ndi u porofita vhuvhi.”

Ha pfi, “Iya u muwane huno ri mu pfe.”
114 Huno a ya nṱha, a ri, “Bvela phanḓa, iya nṱha henefho, fhedzi
ndo vhona Isiraele yo balangana sa nngu dzi si na mulisa.” Huno
a amba bono ḽawe.
115 Zwino, ndi nnyi a re kha ngoho? Zwo vhonala u nga
ri vha maḓana maṋa vho vha vhe kha ngoho. Vhanna vho
pfumbudzwaho zwavhuḓi, vha tshi ri, “Gonyani, Murena u na
inwi.” Huno na Zedekia o vha na—na—na hone u…Zedekia o
vha a na maṋanga mavhili a ayoni o fhaṱiwa. A ri, “Nga hezwi ni
ḓo sukumedzela vhatsinda nnḓa ha shango.” O vha a na vhuṱanzi
uri u khou amba ngoho. O zwi ḓivha uri u khou amba ngoho.
Fhedzi, ni a vhona, o vha o khakha.
116 Huno hafha, Mika, muṅwe a tshi lwa na vha maḓana maṋa,
huno a ri, “Arali na ya nṱha, Isiraele i ḓo balanganywa, i si na
mulisa.”
117 Huno vhaṅwe vha ri, “Gonyani, Murena u na inwi!” Zwino,
nga lwa matheriaḽa, vho vha vhe kha ngoho, fhethu ho vha hu
ha Isiraele. Fhedzi Ipfi ḽa Murena ḽo haṱula Ahaba, ngauralo naa
Mudzimu o vha a tshi nga fhaṱutshedza hani zweA zwi haṱula?
118 Khezwo ṋamusi. Ni a vhona? Ipfi ḽa tshilalelo ḽo vha ḽi kha
Mika. Zwino, arali ni na nyambedzano naMudzimu kha u dzhiya
tshilalelo tsha vhukuma, huno muya kha inwi wa han na heḽi
Ipfi, a ni khou amba na Mudzimu, ni khou amba na vhodiabolo.
Huno vha khou edzisela nga maanḓa! Bivhili yo ri, “Maḓuvhani
a u fhedzisela vha ḓo ṱoḓou fhura vhenevho Vhanangiwa arali
zwi tshi konadzea. Fhedzi maṱaḓulu na ḽifhasi zwi ḓo lovha,
fhedzi Ipfi Ḽanga a ḽi nga ḓo ralo.” Huno arali yone…Paulo o ri,
Vhagalata 1:8, “Arali muruṅwa a bvaho ṱaḓulu a tshi reramaṅwe
mafhungo-maḓifha nga nnḓa ha Aya e na vha no a pfa, nga a
seṅwe.” Na muruṅwa! Kha tshivhidzo tsha u ranga, musi avho
vhanna, vhunga Martin Mukhethwa, Irenaeus, avho vhanna vha
ofhahoMudzimu, musi diabolo a tshi ḓo vhonala samuruṅwawa
tshedza. Fhedzi, ni lavhelese, u ḓo vha o va zwiṱuku kha Ipfi.
119 O vhonala kha Efasa muruṅwa wa tshedza, a mu vhudza,
“Zwa vhukuma, ene Murena o amba hezwi, ene Murena o amba
hezwi,” fhedzi o hanedzana na Mudzimu mafhedziseloni. Huno
ndi nga nila ine tshilalelo tsha mafanedza tsha vha amusi. Musi
vhathu vha tshi elekanya uri vha khou rabela Mudzimu, huno
vha si thetshelese Ipfi, ndi tshilalelo tsha khole-khole.
120 “Arali ni tshi dzula kha Nṋe, na Ipfi Ḽanga kha inwi,
zwenezwo humbelani tshine na funa,” ni a vhona, “huno zwi ḓo

itwa.” Zwino, zwi tou vha zwi nga si ye nga tshifhinga tshithihi,
zwenezwo tshi no tevhela. “Ni dzula kha Nṋe, Maipfi Anga
a dzula kha inwi,” ndi, dzulani henefho. Dzulani zwi amba u
“awelani henefho, dzulani henefho.” Ee, ndi—ndi u haeliwa u bva
kha vhulwadze ha tshivhi.
121 Zwino, i ri ni ndi vale nga u amba iḽi ipfi ḽithihi zwino,
ri sa athu ya ṱafulani ya tshilalelo. Malofha na Muvhili wa
Murena, zwo ṱanganyiswa na lutendo, hezwo ndi Malofha na
wone Muvhili, ndi wone Muya na Ipfi, zwo ṱanganyiswa na
lutendo, zwi eḓana na Vhutshilo Vhu Sa Fheli. “Ane a ḽa Ṋama
Yanga nahone a ṅwaMalofha Anga u na Vhutshilo Vhu Sa Fheli,
huno Ndi ḓo mu vusa nga ḓuvha ḽa u fhedza.” Khezwo. Naa ndi
mini? Tshilalelo tsha Murena. Ḽone Ipfi na wone Muya, hovhu
Vhutshilo vhu kha Malofha, ḽone Ipfi na wone Muya zwi eḓana
na Vhutshilo Vhu Sa Fheli, nga lutendo khaMurena.
122 Hafha ndi thabelo yanga, musi ndi tshi vhona vhufhelo ho
swika huno nda vhona, nga minete muṅwe na muṅwe, tshiṅwe
tshithu tshi nga iteya, huno ra ḓivha uri a ri kule na u Vhuya ha
Murena:

Murena, zwenezwo nga Dzina ḽa Murena Yesu, Murwa
wa Mudzimu, irani ndi dzhiye Ipfi, ḽone Banga, huno ndi Ḽi
dzungudze nga lutendo lune nda vha nalwo, huno ndi phule nḓila
yanga nga kha maanḓa maṅwe na maṅwe a madimoni, u swika
ndi tshi vhona Yesu, nga nyambedzano ya Ipfi Ḽawe.
123 Nyambedzano na Ipfi Ḽawe. “Arali na dzula kha Nṋe, huno
Ipfi Ḽanga kha inwi, zwenezwo humbelani Nṋe tshiṅwe na
tshiṅwe tshine na ṱoḓa huno tshi ḓo itelwa inwi.” Zwo naka hani!
Hu na tshilalelo tsha vhukuma na Ipfi na woneMuya, na lutendo
u Zwi dzungudza zwoṱhe, “Humbelani tshine na funa, huno ni
ḓo itelwa tshone.” Kha ri rabele.
124 Wa tshilidzi na Mukhethwa Wavhuḓi Khotsi Mudzimu,
ene muhulu A RE HONE, ene EL Shaddai, kha Abrahamu.
O Mudzimu, nga nḓila ine hetshi tshihulwane tshilalelo tsha
Murena tsha eḓana na Vhutshilo Vhu Sa Fheli, na nga nḓila
ine Tsha haela u bva kha u ḓihudza, nḓila ine Tsha haela kha
u sa tenda, nḓila ine Tsha haela kha tshivhi tsha shango! Ndi
tshilalelo, na lufuno Lukhethwa lwa Mudzimu Khotsi ashu wa
Ṱaḓulu. Huno nga u luga ha Yesu Kristo ri na u swikelela kha
ino ṱafula. Huno ri a rabela, Murena, uri U ḓo fha muṅwe na
muṅwe washu uho u tendelwa madekwana a ṋamusi, kha wone
Muya. Ri hangwele. Huno ri ṱoḓa mivhili yashu ya tshimuya i
tshi aluwa. A ri londi nga ha u vhamuraḓowa tshiṅwe tshivhidzo
kana dinomineisheni. Ri khou ṱoḓa u fhaṱa muvhili wa tshimuya,
kha u haelwa ha tshivhi, u swika fhethu hune a hu tshe na lutamo
lwa u ita zwo khaeaho, huno huneMuyaMukhethwau nga dzhiya
Ipfi Ḽawo Wone uṋe na meme dzashu, huno wa ḽi amba ḽi tshi
kha ḓi vha Ḽi swa vhungo Ḽo ambiwa nga iḽo ḓuvha, ngauri Ndi

wonoyo Muya muthihi we wa vha u kha Murena Yesu. Ndi a
rabela, Khotsi, uri U ḓo ri ṋea izwo.
125 Dzone awara dzi khou kovhela. U tou vha lini, a ri ḓivhi, uri
uyo wa u fhedza u ḓo tshidzwa. Fhedzi ndi a rabela madekwana
a ṋamusi, Murena, arali hu na avho fhano vha sa U ḓivhi sa
Mutshidzi wavho, ngavhe vha tshi U wanamadekwana a ṋamusi
musi vha tshi ḓa kha aya maḓi a ndovhedzo, sa tshihumbudzo, u
bula kha uyu muvhili wa vhatendi uri vha tenda nganea uri Yesu
wa Nazaretha o bebiwa nga tshipofu Maria, huno a vhulawa,
a vhambiwa nga Pontius Pilate, huno a vuswa nga ḓuvha ḽa
vhuraru nga Mudzimu, huno a dzula kha tshanḓa tsha u ḽa tsha
Vhuhulu Hawe, madekana a ṋamusi, u dzula henefho lini na lini
u rabelela.
126 Zwi tendele, Murena, uri uyo muthu muthihi, a tshi
thetshelesa yone milayo ya Bivhili, “Shandukani, muṅwe na
muṅwe wa vhoinwi, huno ni lovhedzwe nga Dzina ḽa Yesu
Kristo u itela khangwelo ya zwivhi zwaṋu. Ngauri a hu na
ḽiṅwe dzina fhasi ha Ṱaḓulu ḽo ṋewaho vhathu ḽine ngaḽo ni
fanela u tshidzwa.” OMudzimu, ngavhe vhathu vha tshi vhona u
fulufhedzea hazwo, na Ipfi ḽo khwaṱhaho, “A hu na ḽiṅwe dzina
fhasi ha Ṱaḓulu ḽo ṋewaho vhukati ha vhathu ḽine ngaḽo ni fanela
u tshidzwa, fhedzi nga Dzina ḽa Yesu Kristo.” Ngauralo-ha,
muapostola a ri, “Shandukani, muṅwe na muṅwe waṋu huno ni
lovhedzwe nga Dzina ḽa Yesu Kristo itela khangwelo ya tshivhi,
huno ni ḓo ṱanganedza tshifhiwa tsha MuyaMukhethwa. Ngauri
pfulufhedziso ndi ya tshikhathi tshiṅwe na tshiṅwe, vhanzhi
vhane Murena Mudzimu washu a ḓo vha vhidza.” Tendela,
Murena, uri hu ḓo vha nambidzo nnzhimadekwana a ṋamusi.
127 Huno nahone zwo ambiwa, nga Murena washu, “A hu na
muthu ane a nga ḓa kha Nṋe nnḓani ha musi Khotsi Anga vho
mu kokodza, huno vhoṱhe vhe Khotsi a Nṋea vha ḓo ḓa kha Nṋe.
Nngu dzanga dzi pfa Ipfi Ḽanga.”Mutsinda, huno arali mutsinda
a tshi amba, ipfi ḽi si ḽa luṅwalo, nga u ṱavhanya nngu dzi ḓo
zwi limuwa. O Mudzimu! Huno arali hu Ipfi Ḽau, Bivhili, zwine
Ya amba, nngu iṅwe na iṅwe i ḓo I pfa, ngauri ndi Zwiḽiwa
zwa nngu. Vho no vha na nyambedzano. Vha a ḓivha uri ndi
lushaka-ḓe lwa Zwiḽiwa zwine Khotsi a kanzwa. “Muthu a nga
si tshile nga tshinnkwa fhedzi, fhedzi nga Ipfi ḽiṅwe na ḽiṅwe
ḽi bvaho mulomoni wa Mudzimu.” Tendela, Murena, uri vhanzhi
vha ḓo vhona nahone vha ḓo pfesesa, huno vha ḓo ḓa kha Iwe
madekwana a ṋamusi.
128 Avho vha si na Muya Mukhethwa, ngavhe vha sa u vhetsheli
thungo kha iṅwe awara. Zwi nga vha u lenga kha iṅwe awara.
Vha nga vha vha siho hafha.
129 Huno, Khotsi, vhunga ro kuvhangana u mona na
ṱafula zwino u dzhiya hohu u imelwa ha muvhili Wau wo
kwashekanaho, ri rabela uri arali hu na tshivhi vhukati hashu,

Murena, ri hangwele. Wo ri, “Musi ni tshi kuvhangana, ni
lindelane.” Mudzimu, arali hu na tshivhi kha tshino tshivhidzo,
huṅwe fhethu, Ndi rabela uri Malofha a Yesu Kristo a ḓo
fhandekanya uyo munna kha tshivhi tshawe, kana uḽa musadzi,
mutukana kana musidzana. Huno, Khotsi, ndi a rabelela nṋe
muṋe, uri U ḓomphandekana kha u tima-tima huṅwe na huṅwe,
tshivhi tshiṅwe na tshiṅwe, u sa tenda huṅwe na huṅwe, tshiṅwe
na tshiṅwe tshine…Ri a ḓivha uri u sa tenda ndi tshivhi. Ndi
tshone tshivhi tshi tshoṱhe tshi re hone. “Uyo ane a sa tende o
no ḓi haṱulwa.” Huno tshivhi fhedzi tshi re hone, ndi u sa tenda
Ipfi ḽa Mudzimu. Huno, Khotsi, arali hu na huṅwe u sa tenda
kha nṋe, nkhangwele, O Mudzimu, zwine ha vha na zwinzhi,
nahone ndi a rabela uri U nkhangwele. Hangwela tshivhidzo
tshanga tshe Iwe wa nṋea tshone madekwana a ṋamusi, huno u
vha kanzwe kha Ipfi. Zwi tendele.
130 Huno vhunga ri tshi dzhiya hetshi tshihumbudzo tshiṱuku
tsha muvhili wo kwashekanaho tsha Uyo O vuswaho vhafuni
huno u tshila lini na lini vhukati hashu, ngavhe ri tshi
ṱanganedza tshilalelo Khae, Murena, u lalela ha Muya
Mukhethwa. Zwi tendele, Khotsi. Ri humbela nga Dzina ḽa
Yesu. Amen.
131 Zwino, kha vhoinwi vhane na fanela u ṱuwa dzulani lwa
minete ya fumiṱhanu ya tshumelo ya tshilalelo…A hu na
vhanzhi vhashu, huno ri ḓo dzhia tshilalelo. A si tshilalelo tsho
dzumbamaho. Ndi tsha mutendi muṅwe namuṅwe waMukriste.
Mudzimu ha na mutalo wo oliwaho vhukati ha Baphuthisi na
Methodisi, na zwiṅwe zwinzhi. Roṱhe ri, nga Muya muthihi,
ro lovhedzelwa kha Muvhili muthihi, nahone ri vhadzulapo
nga tshashu Muvhusoni wa Mudzimu. Huno arali hu na muṅe
vhukati hashu ane a vha mutsinda, a thiho fhano nga maanḓa,
huno a thi ḓivhi uri ndi nnyi muraḓo huno a si nnyi. Elelwani, a
hu londwi uri ni wa tshivhidzo tshifhio, izwo a zwi na mushumo
natsho. Hu na Tshivhidzo tshithihi fhedzi, naho zwo ralo, huno
a ni vhi muraḓo Watsho, ni bebelwa ngomu Hatsho. Izwo ndi
zwone. Huno no bebelwa kha hetshi Tshivhidzo tsha Mudzimu.
Huno ri rabela uri ni ḓo ṱanganedza Krsito madekwana a
ṋamusi, u amba Nae vhunga ri tshi elelwa muvhili Wawe wo
kwashekanaho, na hezwi zwivhumbeo zwiṱuku zwine ra dzhia,
zwa paseka, huno ngavhe Mudzimu a tshi shasha mbilu dzashu
na luvalo nga Malofha.
132 Zwino vha khou ḓisa tshilalelo, huno ri ḓo vhala zwino u
bva kha Vhakorinta ya u Thoma, ndima ya vhu12. Huno ri khou
ya u dzhiya tshilalelo nga u ṱavhanya nga murahu ha hezwi,
huno ri themba uri Mudzimu u ḓo ni fhaṱutshedza nga maanḓa.
Zwenezwo nga u ṱavhanya musi ri tshi vhala hezwi, arali ni tshi
teya u ṱuwa, zwo ralo, ni nga bva zwi tshi leluwa.Huno zwenezwo
ni dovhe ni vhe na riṋe hafhu nga Ḽavhuraru ngamadekwana, na
matsheloni a a Swondaha na madekwana a Swondaha. Arali ni

tshi nga dzula na ḽa tshilalelo na riṋe, ri ḓo takala nga maanḓa
uri inwi ni zwi ite. Zwenezwo nga u ṱavhanya nga murahu ha
hezwo, hu ḓo vha Murena…hu ḓo vha tshumelo ya ndovhedzo,
ine ya ḓo vha minete ya fumiṱhanu, kana fumbili nga maanḓesa,
ndi zwi dzhia nga u ralo. Vhakorinta ya u Thoma, ndima ya
vhu11, ndimana ya vhu23.

…ndo ṱanganedza zwa Murena zwine nda zwi ṋeya
na kha vhoinwi, Uri Murena Yesu vhuḽa vhusiku
vhuthihi…he a fheṱiwa o dzhia vhurotho:
Huno musi o no ṋea ndivhuwo, a tshi ṅwata,…ha

pfi, Dzhia, huno u ḽe: uyu ndi muvhili wanga, we wa
ṅwatekanyelwa vhoinwi: ni ralo ni tshi itela u nyelelwa
ngazwo.
Nga nḓila nthihi a dzhia tshiṅwelo, huno musi

o no lalela, a tshi ri, Hetshi ndi tshiṅwelo tsha
mulangamuswa khamalofha anga: itani hezwi vhoinwi,
tshifhinga tshoṱhe ni tshi tshi nwa, kha u elelwa nṋe.
Ngauri misi yoṱhe ni tshi ḽa itshi tshinnkwa, huno na

nwa tshinwelo itshi, ni ṱanziela lwone lufu lwa Murena
u swika a tshi ḓa.
Ngauralo-ha nnyi na nnyi a sa ḓo ḽaho izwi…nnyi na

nnyi a ne a ḓo ḽa hetshi tshinnkwa, huno a nwa hetshi
tshinwelo tsha ene Murena, a so ngo fanelwa, u ḓo vha
na mulandu kha muvhili na kha malofha a Murena.
Muthu izwo nga a ḓisedze, a kone u ḓo ḽa tshone

tshinnkwa, a nwe tshone tshinwelo.
Ngauri ane a sokou ḽa na u nwa a songo fanelwa,

u ḓiḽela na u nwela mulandu kha ene muṋe, nge a si
ṱalukanye muvhili wa Murena.
Nga nṱhani ha izwi vhanzhi vha a lwala nahone vha

shayaho nungo vhukati haṋu,…vhanzhi vho eḓela.
Ngauri arali ri tshi ḓi haṱula riṋe vhaṋe, a ri teyi u

haṱulwa.
Huno musi ri tshi vhewa mulandu, ri khou laiwa nga

Murena, uri ri sa ḓo laṱiwa na shango.
Ngauralo-ha, vhahashu, musi ni tshi ṱangana u ḽa, ni

lindelane nga tshaṋu.
133 Zwino, lwa tshikhalanyana tsha thabelo yo fhumulaho u
itela muṅwe na muṅwe washu, nthabeleleni musi ndi tshi ni
rabelela. [MukomanaBranhamu a awela—Mudz.]…?…

Tendela idzi khumbelo, Mudzimu Ramaanḓaoṱhe. Ri
hangwele milandu yashu vhunga ri tshi hangwela avho vha
re na milandu kha riṋe. Hezwi ri zwi humbela nga Dzina ḽa Yesu
Kristo. Amen.

134 Hedzi phasela ṱhukhu zwine zwa tshinkwa tsha kosha tsho
itwa hu si na dini, mbiliso, na zwiṅwe zwinzhi, zwine zwa imela
muvhili waMurena. A si tshitendeledzi, wo kwashekanyiwa tsha
vha zwipiḓa. Ndi ngauri zwone zwi amba muvhili Wawe wo
kwashekanyeliwaho riṋe. Huno ngavhe Mudzimu a tshi tendela
phaṱhutshedzo Dzawe kha muṅwe na muṅwe ane a tshi ḽa.
Zwino, a si muvhili, tshi tou imela muvhili. A thi na maanḓa, a
hu na a nao, u ita tshiṅwe tshithu fhedzi tshinnkwa. Mudzimu a
eṱhe. Huno ndi zwe A ri vhudza, u ḽa hetshi tshinkwa huno u ṅwa
hetshi tshiṅwelo tsha veini. Zwino kha ri kotamise zwifhaṱuwo
zwashu.
135 A re MukhethwaMudzimu, ane ra vha vhaḓinḓa Vhawe, nga
Dzina ḽa YesuKristo, khethefhadza hetshi tshinkwau itela zwine
tsha khou teya u shuma, u ri ita, musi ri tshi zwi ṱanganedza,
elelwani uri Murena washu o vhambiwa; huno muvhili Wawe,
wavhuḓi na mukhethwa vhunga wo ralo, wo ṱanganyiswa na
ntho na mipfa na zwipikiri, u itela riṋe, uri nga kha muvhili
wawe wo phulwaho hu ḓe Muya une wa ṋea Vhutshilo Vhu Sa
Fheli. Ngavhe ri tshi, Murena, vhunga ri tshi ḽa hezwi, ri vhe
na tshilidzi tsha lwendo, vhunga Iisraele o ralo lwa miṅwaha
ya fuiṋa ngei sogani, huno hu si vhe na a ṱhupheaho vhukati
havho. Khotsi Mudzimu, tendela hezwi, vhunga ri tshi rabela
Iwe khethefhadza hetshi tshinkwa, tshinkwa tsha kosha, u itela
zwine tsha ṱoḓa u shumiselwa zwone.Nga ḽa YesuDzina. Amen.
136 Tshone tshinwelo tsha Testamennde Ntswa, one Malofha.
Ndi elekanya nga ha ulwo luimbo:

U bva zwenezwo nga lutendo ndo vhona ulwo
ludambwana

Zwilonda Zwau zwi phophaho u ṋetshedza,
Lufuno lwa thengululo lwo vha tshipikwa
tshanga,

Nahone lu ḓo ralo u swika ndi tshi fa.
137 Musi ndi tshi vhona aya malofha, nḓirivhe, malofha a
dzinḓirivhe, ndi a zwi ḓivha zwi imela Malofha ane a bva kha
muvhili wa Murena Yesu. Ngavhe nnyi na nnyi ane a ṱanganedza
hezwi a vhe na Vhutshilo Vhu Sa Fheli, nga vhe malwadze a
tshi bva kha mivhili yavho, ngavhe u neta na ṱhuphea, u tsikwa,
ngavhe diabolo (nga tshivhumbeo tshiṅwe na tshiṅwe) a tshi vha
ṱutshela, uri vha kone u vha na nungo khulwane na mutakalo
na Vhutshilo Vhu Sa Fheli, u tendela tshedza tshavho tshi tshi
penya phanḓa ha uyu murafho muvhi nahone wa vhupombwe
une ra tshila khawo, u ṋea vhugalaMudzimu.
138 Khotsi wa Ṱaḓulu, ri ṋekedza kha Iwe mutshelo wa
muṱokola. Nga ḽone Dzina ḽa Yesu Kristo, u khethefhadze,
u imela one Malofha a Murwa Wau, Yesu, ane Khao ri na,
“Rungelwa vhutshinyi hashu, nga ntho Dzawe ro fhodzwa.”
Tendela, Murena, uvho Vhutshilo vhu ḓe kha riṋe, Vhutshilo Vhu

Sa Fheli nga vhuḓalo vhuhulwane, uri ri kone u U shumela lwa
khwine, ra vha na nungo namutakalowa u ri hwala ra bva fhethu
ra ya fhethu hune ra lavhelela u U shumela, huṅwe na huṅwe
hune Wa ḓo ri vhidza. Tendela idzi phaṱhutshedzo, nga Dzina ḽa
Yesu, ri a rabela. Amen. 

